
2020 йил 25 январдан чиқа бошлаган    

Юксалиш палласи

УЧИНЧИ РЕНЕССАНС  “ОЛТИН ФОНД”ЛАРИ
Бирлашган Араб 

Амирликларида бўлиб 
ўтган “Абу-Даби барқарор 
ривожланиш ҳафталиги” 

халқаро саммитининг очилиши 
ҳамда барқарор ривожланиш 

соҳасида Шайх Зоид Ол 
Наҳаён номидаги мукофотни 
топшириш маросими шукуҳи 

ҳали қалбларни тарк этгани 
йўқ. Айни шу саммитда 

Тошкент шаҳридаги Президент 
мактаби ўқувчилари мазкур 

мукофотнинг “Глобал ўрта 
мактаблар” номинациясида 

ғолиб деб топилгани 
қалбларга катта ғурур ва 

ифтихор бағишлади. Бу ғалаба 
давлатимиз раҳбарининг 

Бирлашган Араб Амирликларига 
ташрифининг ўзига хос 
воқеликларидан бўлди.

Хўш, “Zayed Sustainability Prize” танлови-
нинг моҳияти нимадан иборат, унда юртдош­
ларимиз қандай лойиҳа билан қатнашди?

Танлов 2008 йили барқарорлик соҳаси-
даги инновацион ғоялар ва ташаббусларни 
эътироф этиш ва қўллаб-қувватлаш мақсади-
да ташкил қилинган. Бунда энергетика, сув, 
озиқ-овқат хавфсизлиги ва соғлиқни сақлаш 
йўналишларига доир мавжуд глобал муаммо-
ларнинг инновацион ечимлари таклиф эти-
лади. Жорий йилда танловга тақдим этилган 
лойиҳалар бир-биридан қизиқарли, бир-би-
ридан муҳим эди. 6 мингга яқин иштирокчи-
ларнинг лойиҳалари орасидан ўзбекистонлик 
ўқувчиларнинг ғолибликни қўлга киритгани 
жуда қувончли бўлди. Абу-Даби шаҳридаги 
тақдирлаш маросимида давлатимиз раҳбари-
нинг иштирок этгани ва ғолибларни шахсан 
қутлагани ўқувчилар қалбига катта ҳаяжон, 
фахр-ифтихор улашиб, янги марралар сари 
ундади.

Муносабат

Ифтихор

ªЗБЕКИСТОН ВА БАА ªРТАСИДАГИ 
И¯ТИСОДИЙ ²АМКОРЛИКНИНГ 

ЯНГИ ДАВРИ
Шу йил 13-15 январь кунлари Ўзбекистон Республикаси 
Президенти Шавкат Мирзиёев расмий ташриф билан 
Бирлашган Араб Амирликларида бўлди. Ташриф 
доирасида ушбу мамлакат олий раҳбарлари ва бизнес 
доиралари вакиллари билан икки томонлама учрашувлар 
ўтказди. Шунингдек, давлатимиз раҳбари “Абу-Даби 
барқарор ривожланиш ҳафталиги” халқаро саммитида 
ҳам иштирок этди. Самарали кечган мазкур ташриф 
икки мамлакат ўртасидаги муносабатлар тарихида янги 
саҳифани очиб берди.

Барқарор ривожланиш 
бўйича саммитда 

иштирок
Президентимиз ташрифнинг иккинчи 

кунида БАА пойтахтида “Абу-Даби барқа-
рор ривожланиш ҳафталиги” саммити-
нинг очилиш маросимида иштирок этди 
ва нутқ сўзлади.

“Абу-Даби барқарор ривожланиш ҳаф-
талиги” 2008 йилда БАА ҳукумати ва 
“Masdar” компанияси томонидан барқарор 
ривожланиш соҳасидаги глобал муаммо-
ларни ҳал этиш учун ташкил қилинган 
халқаро платформадир. Бу галги саммит 
кун тартиби “яшил” иқтисодиёт соҳасида 
барқарор тараққиётни таъминлаш, инно-
вациялар ва янги технологияларни жорий 
этиш, энергетика ва озиқ-овқат хавфсизли-
ги бўйича минтақавий ҳамкорликни мус­
таҳкамлаш масалаларидан иборат бўлди.

Давлатимиз раҳбари нутқида янги 
Ўзбекистоннинг стратегик мақсади эко-
логик барқарорликни таъминлаш, иқти-
содий ўсишнинг ресурслар тежамкор-
лигига асосланган “яшил” ривожланиш 
моделига ўтиш эканини таъкидлади. Ай-
нан шу сабабли 2025 йил Ўзбекистонда 
Атроф-муҳитни асраш ва “яшил” иқтисо-
диёт йили деб эълон қилинди.

Мамлакатимизда Кам углеродли ривож­
ланиш бўйича узоқ муддатли стратегия ва 
“яшил” молиялаштириш миллий дастури 
ишлаб чиқилди. Яқин беш йилда инвести-
ция лойиҳаларида “яшил” компонентларни 
50 фоизгача кўпайтириш режалаштирил-
моқда. Шунингдек, зарарли газни монито-
ринг қилиш ва миллий эмиссия савдо тизим-
лари жорий этилади. 2030 йилгача зарарли 
чиқиндиларни 35 фоиз қисқартириш ва бу 
мажбуриятни доимий ошириб бориш мақ-
сад қилинган.

Президент Шавкат Мирзиёев 21 январь куни 
паррандачиликни ривожлантириш ва яйловлардан 

самарали фойдаланиш чора-тадбирлари бўйича 
тақдимот билан танишди.

JICA ЮРТИМИЗДАГИ И¯ТИСОДИЙ-ИЖТИМОИЙ ИСЛО²ОТЛАРНИ 
¯ªЛЛАБ-¯УВВАТЛАШДА МУ²ИМ СТРАТЕГИК ²АМКОР

ЧОРВАЧИЛИК ВА ПАРРАНДАЧИЛИКДАГИ 
ЯНГИ ЛОЙИ²АЛАР НАТИЖАСИДА 

МА²СУЛДОРЛИК ИЗЧИЛ ОШИБ БОРМО¯ДА

Ушбу етакчи хорижий молия институти 
билан амалий ҳамкорликни кенгайтириш 
ва қўшма ташаббусларни илгари суриш 
масалалари кўриб чиқилди.

Ўзбекистон Республикаси Президенти Шавкат Мирзиёев 21 январь куни Япония халқаро ҳамкорлик 
агентлиги (JICA) президенти Акихико Танака бошчилигидаги делегацияни қабул қилди.

Мамлакатимиз етакчиси JICA раҳбари-
нинг бу галги ташрифи иқтисодий ва мо-
лиявий-техник соҳалардаги ҳамкорликнинг 
янги босқичини бошлаб беришини мамну-

ният билан қайд этди. Агентликнинг Янги 
Ўзбекистонни барпо этиш борасидаги ис-
лоҳотларни қўллаб-қувватлашда стратегик 
ҳамкор сифатидаги ўрни қайд этилди.

Бугунги кунда энергетика, транс-
порт, қишлоқ ва сув хўжалиги, соғлиқни 
сақлаш, таълим ва бошқа йўналишлардаги 
қўшма лойиҳалар портфели 8 миллиард 
доллардан зиёдни ташкил этмоқда. Ўтган 
йили ҳамкорлик бўйича уч йиллик дастур 
қабул қилинган эди.

Ўзбекистон — Япония инсон ресурсла-
рини ривожлантириш маркази ва Ёшлар 
инновация маркази самарали фаолият 
юритмоқда.

Агентлик орқали 2,5 мингдан ортиқ 
ўзбекистонлик мутахассис Японияда ўқи-
ди ва амалиёт ўтади. Ушбу мамлакатдан 
келган кўнгиллилар Ўзбекистонда муҳим 
ижтимоий ва гуманитар лойиҳаларни 
амалга оширишга ҳисса қўшмоқда.

Бундан ташқари, куни кеча Тошкент 
шаҳрида Республика ихтисослаштирил-
ган неврология ва инсульт илмий-амалий 
тиббиёт марказини қуриш ва жиҳозлаш 
тўғрисида битим имзоланди.

Ўзбекистон Президенти JICAнинг мам-
лакатимиздаги фаолиятини кенгайтириш 
борасидаги режаларини қўллаб-қувватла-
ди.

Хусусий сектор лойиҳаларини амал-
га ошириш, япониялик инвесторлар 
учун махсус иқтисодий зона ташкил 
этиш, Япония университетини очиш, 
шунингдек, профессионал таълим 
соҳасида ҳамкорлик қилиш муҳимлиги 
қайд этилди.

“Йўл харитаси” асосида жорий ва ис-
тиқболли лойиҳаларни илгари суришнинг 
янги механизмларини татбиқ этишга кели-
шиб олинди.

ЎзА

Бу тармоқлар аҳолини озиқ-овқат хавф-
сизлиги ва арзонлигини таъминлашда муҳим 
ўрин тутади. Сўнгги йиллардаги шароитлар 
ва лойиҳалар натижасида маҳсулдорлик 
изчил ошиб бормоқда. Бу суръатни давом 
эттириб, жорий йилда 1 миллион тонна пар-
ранда гўшти, 10 миллиард 500 миллион дона 
тухум етиштириш мўлжалланган. Экспортни 
2 карра ошириб, 180 миллион долларга олиб 
чиқиш кўзда тутилган.

Чорвачиликда 1 минг 350 та лойиҳани 
ишга тушириб, 3 миллион 200 минг тонна 
гўшт етиштириш, 13 миллион тоннадан зиёд 
сут олиб, унинг 30 фоизини саноат усулида 
қайта ишлаш ҳисоб-китоб қилинган.

Тақдимотда ушбу кўрсаткичларга эри-
шиш бўйича таклифлар кўриб чиқилди.

Масалан, юртимизда гўшт йўналишида-
ги парранданинг 1-тартибли генетикасини 
ташкил қилиш бошланган. Хорижий компа-
ниялар билан ҳамкорликда энди буни тухум-
чилик бўйича ҳам йўлга қўйиш мўлжаллан-
моқда.

Паррандачилик кооперацияси бўйича Ан-
дижон, Наманган, Самарқанд ва Хоразмда 
яхши тажрибалар бор. Бунда ҳам одамлар 
даромад топяпти, ҳам паррандачилик корхо-
наларининг иши юришяпти.

Масалан, Қўшработ туманидаги “Етти 
хазина” корхонаси хонадонларга эмланган 
товуқ, қафас ва ем тарқатиб, тухумини ўзи 
сотиб оляпти.

Бундай лойиҳаларни барча вилоятларда 
қилиб, маҳсулот ва иш ўринларини кўпайти-
риш зарурлиги таъкидланди. Бунга 50 мил-
лион доллар йўналтирилиши белгиланди.

Вақтинча тўхтаб қолган ёки кам қувват-
да ишлаётган паррандачилик корхоналарини 

молиявий соғломлаштириб, фаолиятини ях-
шилаш бўйича кўрсатмалар берилди.

Халқ ризқ-рўзининг яна бир катта манбаи 
— яйловлар. Лекин уларнинг деярли ярми-
дан фойдаланилмаяпти. Негаки яйлов ўсим-
ликлари уруғчилиги ривожланмаган, сув 
иншоотлари ва қудуқлар етишмайди. Бундай 
майдонларнинг харитаси ва ижараси рақам-
лаштирилмаган.

Шу боис, яйловларни Ветеринария ва 
чорвачиликни ривожлантириш қўмита-
си тизимига ўтказиш таклиф этилмоқда. 
“E-yaylov” электрон харитаси ишлаб чиқи-
либ, ҳар бир майдон ушбу тизимга кирити-
лади. Унда чорва, экин ёки геологияга  мўл-
жалланган жойлар аниқ намоён бўлади.

Бундай майдонлар энг кўп бўлган 7 та ви-
лоятда яйлов хўжаликлари ташкил қилина-
ди. Улар ўрмон хўжаликлари каби яйловлар-
ни асраш ва самарали фойдаланишга масъул 
бўлади. Яйлов хўжаликларидаги ерлар аук-
цион орқали чорва боқиш, писта, бодом каби 
кўчатларни экиш учун аҳолига 30 йилга ижа-
рага берилади.

Давлатимиз раҳбари бу таклифларни маъ-
қуллаб, яйловларни деградациядан чиқариш, 
қўшимча қудуқлар қазиш ва яйлов уруғчилиги-
ни ташкил қилиш бўйича топшириқлар берди.

Бу йил 500 минг гектар яйловда 1 миллион 
бош қўйни тартибли боқиш бўйича намунавий 
лойиҳа амалга оширилиши айтилди.

Чорвачилик ва паррандачилик корхона-
ларини молиявий қўллаб-қувватлаш маса-
лалари муҳокама қилинди. Янги лойиҳалар 
ва кооперация ҳисобига аҳоли бандлиги-
ни ошириб, камбағалликни қисқартириш 
муҳимлиги таъкидланди.

ЎзА

Тошкент шаҳридаги Президент мактаби ўқувчилари барқарор 
ривожланиш соҳасида Шайх Зоид Ол Наҳаён номидаги  

мукофотнинг “Глобал ўрта мактаблар” номинациясида ғолиб бўлди

Абду¿одир ²усанов

Сўнгги кунларда дунё футбол олами яхши маънода қалқиб турди. Спортнинг 
ушбу турига унча қизиқмайдиган юртдошларимиз ҳам тарқалаётган ахборот 
оқимини диққат билан кузатди, аниқроғи, энг қувончли муждани кутди. 
Ниҳоят жаҳон матбуоти ўша хабар билан тўлиб тошди: ўзбекистонлик  
20 ёшли футболчи Абдуқодир Ҳусанов гигант жамоа — Англиянинг амалдаги 
чемпиони “Манчестер Сити” таркибидан жой олди.

бутун дунё нигоҳини 
Ўзбекистонга қаратди

Камба²алликдан фаровонлик сари

Бугуннинг гапи

Ўтган йилнинг ўзида ишсиз, ижти-
моий ҳимояга муҳтож 25 оила кам-
бағалликдан чиқарилди. Тадбиркорлик, 
томорқачилик, чорвачилик, савдо ва 
хизмат кўрсатиш тармоқларини қамраб 
олган микролойиҳа доирасида тадбир-
корлик субъектлари фаолияти учун уму-
мий қиймати 3 миллиард сўмдан ортиқ 
имтиёзли кредит берилди. Эҳтиёжманд 
оилаларни доимий даромадли қилиш ва 
камбағалликдан чиқариш мақсадида са-
лоҳиятли тадбиркорларга бириктириш, 
касб-ҳунарга ўқитиш, экин ери ажратиш 
чоралари кўрилмоқда.

Томорқа ва экин майдонларидан бир 
эмас, икки-уч марта ҳосил олиш, буғдой-
дан бўшаган майдонда такрорий экинлар 
етиштириш, сақлаш ва сотиш борасидаги 
тажрибалар оммалашди. Миграциядан 
қайтган, ижтимоий дафтарларга киритил-
ган 12 нафар ишсиз ёш ва хотин-қизга  
9 гектар экин майдони ажратиб берилди.

Уч фарзанднинг отаси Ҳошимжон 
Жўраев “Обод” маҳалла фуқаролар йиғи-
нида яшайди. Ишсизлиги боис, бир неча 
йилдирки меҳнат мигранти бўлиб ишлаб 
келади. Аммо “Қўлдан берганга қуш 

Давлат дастури лойиҳасида 5 та устувор йўна-
лиш бўйича 2025 йил учун амалий чора-тадбир-
лар, норматив-ҳуқуқий ҳужжатлар рўйхати ва 
мақсадли кўрсаткичлар назарда тутилган. Бундан 
ташқари, ижтимоий, иқтисодий, давлат бошқару-
ви, суд-ҳуқуқ, хавфсизлик ва ташқи сиёсат йўна-
лишларида кенг кўламли ислоҳотларни амалга 
ошириш белгиланган.

Лойиҳага кўра, маданий меросни муҳофаза 
қилиш, илмий ўрганиш ва оммалаштириш ишла-
ри ҳам янада такомиллаштирилади. Хусусан,  
75 та археология ёдгорлигида илмий тадқиқот 
ишлари бажарилади ҳамда 3 та археология ёдгор-
лиги консервация қилинади. Мамлакатдаги 57 та 
маданий мерос объектида реставрация, таъмир-
лаш- тиклаш ишлари амалга оширилади.

Шунингдек, лойиҳада замонавий театр ва 
цирк санъатини ривожлантириш, бадиий-ғоявий 
савияга эга саҳна асарларини яратиш бўйича 
қатор вазифалар белгиланган. Давлат театрлари 
томонидан намойиш этиладиган спектакллар со-
нини 7400 та, томошабинлар сонини 3,8 миллион 
ва жойларда ўтказиладиган цирк томошалари со-
нини 480 тага етказиш режа қилинмоқда.

Жисмоний тарбия ва спорт билан шуғулла-
надиган ёшлар қамровини кенгайтириш, соғлом 
турмуш тарзини ривожлантириш мақсадида 
оммавий спорт мусобақалари қамровини 12 мил-
лионга ҳамда спорт билан мунтазам шуғулланув-
чи ёшлар сонини 600 мингга етказиш белгилан-
моқда. Энди аҳолининг 11 та ёш тоифаси бўйича 
барча ҳудудларда ҳар йили жисмоний тайёргар-
лик синовлари ўтказилиши назарда тутилмоқда.

— Давлат дастури лойиҳасида мамлакатимиз-
ни комплекс ривожлантириш юзасидан барча соҳа 

ва йўналишлар бўйича жорий йилда амалга оши-
риладиган устувор мақсад ва вазифалар белгилаб 
олинган, — дейди Олий Мажлис Қонунчилик па-
латаси депутати Хушвақт Ҳайитов. — Айниқса, 
рақамлаштириш, аҳолини тадбиркорликка жалб 
этиш, шунингдек, ижтимоий ҳимояга муҳтож 
қатламни қўллаб-қувватлаш, бундай оилалар фар-
зандларининг билим олиши, ахборот технология-
ларини ўзлаштириши учун шароит яратиш билан 
бирга уларга келгусида давлат гранти асосида 
квоталар ажратиш масалалари ўз аксини топ­
ган. Бундан ташқари, яшилликни кенгайтириш, 
“яшил” иқтисодиётни ривожлантиришга қаратил-
ган кенг кўламли вазифалар кўзда тутилаётир.

Дарҳақиқат, 2025 йилги давлат дастури лойи­
ҳасида кўзда тутилаётган барча йўналишлардаги 
мақсад ва вазифалар эртанги кунимизни янада 
фаровон қилиш, юртимизни ривожлантиришда 
муҳим ўрин тутади. Ҳужжат лойиҳаси кенг жа-
моатчилик муҳокамаси давомида янада халқчил 
ва ҳаётий ҳужжатга айланиши кутилмоқда.

Масалан, лойиҳанинг “Жамиятда ижтимоий-
маънавий муҳит барқарорлигини таъминлаш” 
бўлимида Ўзбекистондаги ижтимоий-маънавий 
муҳитни соғломлаштириш, аҳолининг терроризм 
ва экстремизм мафкурасига қарши иммунитетини 
шакллантириш, ёт ғоялар таъсирига тушиб қол-
ган шахслар билан тизимли ишлаш каби вазифа-
лар белгилаб олинмоқда.

“Жаҳолатга қарши маърифат” шиори остида 
ижтимоий-маънавий муҳит барқарорлигини таъ-
минлаш, динлараро ва миллатлараро тотувликни 
мустаҳкамлаш, терроризм ва экстремизм ғояла-
рига қарши маънавий-маърифий тарғиботни таш-
кил этиш ҳамда аҳоли, хусусан, ёшлар ўртасида 
терроризм, экстремизм ва диний ақидапарастлик-
ка қарши иммунитетни шакллантиришга қара-
тилган тадбирларга эътибор кучайтирилади.

Жамиятнинг стратегик ғоя ва мақсадларига 
мос миллий қадриятларни кенг оммалаштириш 
ҳамда ривожлантиришда ижтимоий муҳандислик 
воситаларидан фойдаланиш мақсад қилинган. 
Бунинг учун жамиятнинг стратегик мақсадлари 
ва умуммиллий қадриятларини ифодаловчи рамз-
лар ва миллий брендлар туркумини яратиш, янги 
миллий руҳиятни шакллантириш ва жамият бир-
дамлигини таъминлаш мақсадида волонтёрлик 
ҳаракатларини ташкил қилиш, ўзбек халқи ва дав-
латчилиги тарихининг муҳим босқичлари тўғри-
сида медиамаҳсулотлар тайёрлаш ҳамда оммавий 
ахборот воситалари ва ижтимоий тармоқларга 
жойлаштириш каби вазифалар бажарилади.

Аҳолининг замонавий билим, кўникма ва ма-
лакасини оширишга қаратилган “Маърифат ула-
шиб” лойиҳаси йўлга қўйилади. Лойиҳани амалга 
ошириш бўйича қўшма дастур ишлаб чиқиш ва 
тасдиқлаш, унинг доирасида юртимизнинг барча 
ҳудудларида кенг аҳоли вакиллари учун ўқув ва 
тренинглар ташкил этиш назарда тутилган.

Дарвоқе, жамиятимизнинг ҳар бир фаол аъзо-
си давлат дастури лойиҳаси бўйича ўз таклифла-
рини махсус uzbekistan2030.uz онлайн портали 
орқали билдириши мумкин. Кенг жамоатчилик 
ва экспертлик муҳокамалари 2025 йил 22 январга 
қадар давом этади.

Нодир Қобилжонов,
журналист

Айнан Ҳисоб палатаси бюджет маблағларининг 
тақсимланиши ва сарфланишини назорат қилиб бо-
ради. Мазкур механизм ресурслардан ноўрин ёки 
самарасиз фойдаланиш ҳолатларини аниқлаш, дав-
лат инвестициялардан имкон қадар юқори даромад 
олишини таъминлашга имкон беради. Ўз навбатида, 
самарали назорат молиявий йўқотишларни мини-
маллаштиришга кўмаклашади ва бюджет операция­
лари шаффофлигини таъминлайди. Умумий қилиб 
айтганда, Ҳисоб палатаси очиқлик ва ҳисобдорлик-
ни ошириш учун ишлайди. Бинобарин, ушбу ор-
ганнинг ишончли фаолияти бошқарув тизимидаги 
камчиликларни аниқлашга ёрдам беради, у сама-
радорликни ошириш чоралари бўйича таклифлар 
тайёрлайди.

Давлатимиз раҳбари жорий йил 20 январь куни 
Ҳисоб палатаси томонидан 2024 йилда амалга оши-
рилган ишлар ва 2025 йилги асосий вазифаларга 
оид тақдимот билан танишди.

Қайд этилганидек, маблағларнинг мақсадли 
ишлатилиши ва дастурлар самарадорлигида молия­
вий назорат муҳим. Сўнгги йилларда Ҳисоб па-
латасининг иш услуби ўзгартирилиб, ҳудудларда 
бюджет интизомига кўмак берувчи ҳамкор идорага 
айлантирилди. Олдинги текширув тизими ўрнига 
халқаро стандартлар асосида аудит тизими жорий 
қилинди. Жаҳон банкининг “Ташқи аудит индикато-
ри”да Ўзбекистон “яхши” даражага кўтарилди. 

Бюджетга қўшимча даромад манбаларини 
аниқлаш, молиявий ва бошқа хавфларнинг олдини 
олиш доимий вазифа ҳисобланади. Давлат улуши 
бор корхоналарнинг молиявий фаолиятини мо-
ниторинг қилиб бориш ҳам муҳим. Жорий йилда 
бюджетга 309 триллион сўм даромад тушишини 
таъминлаш чоралари кўрилади. Халқаро молия  
институтлари маблағлари ҳисобидан амалга ошири-
лаётган лойиҳаларни халқаро стандартлар асосида 
аудитдан ўтказиш амалиёти бошланади. 

— Президентимиз барча давлат идораларида 
молиявий интизом ва тежамкорликка қатъий амал 
қилиниши зарурлигини таъкидлади, — дейди 
Ҳисоб палатаси раисининг биринчи ўринбосари 
Меҳриддин Абдуллаев. — Ҳисоб палатасининг 
асосий вазифаси текшириш эмас, балки аудит 
жараёнларига ўтиш, яъни бунга рақамлаштириш 
орқали эришишдан иборат. 2024 йил 10 июлда 
давлатимиз раҳбарининг “Бюджет маблағлари-
дан фойдаланиш устидан молиявий назоратни 
кучайтириш бўйича қўшимча чора-тадбирлар 
тўғрисида”ги фармони билан Ҳисоб палатасига 
жуда катта ваколатлар берилди. Унда вазирлик 
ва давлат идораларида ички аудит тизимини та-
комиллаштириш, cоҳани рақамлаштириш, консо-
лидациялашган бюджет ижросини ташқи аудит-
дан ўтказиш каби вазифалар белгиланган. Айни 
пайтда соҳада рақамли трансформация жараёни 
изчиллик билан амалга оширилмоқда. Хусусан, 
“Масофавий аудит” автоматлаштирилган ахбо-
рот тизими жорий қилиниб, унга 34 та вазирлик 

тўймас” деганларидек, ҳаракат қилса-да, 
топгани рўзғорнинг кам-кўстидан ортгани 
йўқ. Бир томондан фарзандлари улғайиб 
келяпти, буёқда чала қолган уйнинг томи-
ни ёпиш муаммоси турибди.

Ҳайҳотдек томорқаси бор, лекин ундан 
унумли фойдаланишга имкон тополмайди. 
Ҳудудда узумчилик ривожланган, аммо 
бу неъматни парваришлаб, даромад олиш 
учун меҳнат, вақт, сабр-тоқат керак. Ана 
шундай ўй-хаёллар гирдобида яна хориж­
га бориб ишлашга тараддуд кўриб турган 
пайтида “маҳалла еттилиги”, фаоллар 
остона ҳатлаб хонадонга келди.

Маҳалладагилар Ҳошимжоннинг деҳ­
қончиликдан хабардорлигини яхши била-
ди. Шу боис, унга томорқада иссиқхона 
хўжалигини йўлга қўйиш учун 33 мил­
лион сўм имтиёзли маблағ бериш имкони-
яти борлиги айтилди.

— Аввалига бир оз иккиландим, бироқ 
“Кўз қўрқоқ, қўл ботир” деганлари рост 
экан, — дейди Ҳошимжон иссиқхонада 
ҳосилга кирган қулупнайларни қўлга 
олиб. — Қиш мавсумида баҳор неъмат-
ларини етиштириш томорқачилигимиз-
га хос эмас. Лекин интилган, изланган  

имкон топар экан. 2,5 сотих ерда иссиқ-
хона қуриб битказилгач, унга нима экиш 
керак, деган ўй тинчлик бермай қўйди. 
Олтиариқ томорқачилигига мос бўлган 
помидор ва бодринг экишим ҳам мумкин 
эди. Бироқ бозорда талаб юқори бўлган 
сабзавот экини етиштиришни мақсад 
қилдим. Ижтимоий тармоқлар орқали 
қишда қулупнай етиштириш борасидаги 
тажрибалар билан танишдим. Андижон 
вилояти Асака туманида бу йўналишда 

ишлаётган миришкорлар билан боғла-
ниб, ўзаро тажриба алмашдим. Икки 
минг тупдан ортиқ кўчат олиб келиб 
парваришладим. Экинимиз ҳосилга кир-
ганига 45 кундан ошди. Бу йўналишда 
иш бошлаб адашмаган эканман. Маҳсу-
лотимиз харидоргир, бир килосини 150-
200 минг сўмдан сотяпмиз. Пишиқчилик 
мавсуми яна олти ой давом этади. Хо-
рижда ишлаб ҳам бу қадар кўп даромад 
топганим йўқ. Кунлар илий бошлаши 

ЗАМОНАВИЙ БИЛИМ, 
КЎНИКМА ВА МАЛАКА

Президентимизнинг “Ўзбекистон — 2030” стратегиясини “Атроф-муҳитни асраш 
ва “яшил” иқтисодиёт йили”да амалга ошириш бўйича давлат дастури ва уни 
тасдиқлаш тўғрисида”ги фармони лойиҳаси ишлаб чиқилиб, шу кунларда кенг 
жамоатчилик муҳокамасига қўйилган.

МОЛИЯВИЙ НАЗОРАТ
маблағнинг тўғри 

сарфланиши ва дастурлар 
самарадорлигида муҳим

Ҳисоб палатаси молиявий тартиб-интизомни таъминлаш ва давлат 
ресурсларини самарали бошқаришда муҳим роль ўйнайди. Фаолияти 
натижадорлиги мамлакатнинг барқарор ривожланиши ва аҳолининг давлат 
муассасаларига ишончини оширишда алоҳида аҳамият касб этади.

ва идора боғланди. Бу бизга нима берди? Ана шу 
тизимга интеграция қилинган, бюджетдан маблағ 
олувчи ҳар бир вазирликнинг маблағлари айлани-
ши ва операцияларини Ҳисоб палатасида кўриш 
имконияти яратилди. Жорий йилда эса автомат-
лаштирилган ахборот тизимига 110 та вазирлик 
ва идоранинг маълумотлар базаси интеграция қи-
линади. Натижада 480 триллион сўмлик бюджет 
харажатлари мониторинги тўлиқ қамраб олинади.

Ўтган йилда Ҳисоб палатаси янги манбалар ҳи-
собидан бюджетга 3,7 триллион сўм қўшимча ту-
шумни таъминлади. Вазирлик ва идораларнинг 9,2 
триллион сўмлик самарасиз харажатлари мақбул-
лаштирилди, 2,3 триллион сўмлик молиявий камчи-
ликларнинг олди олинди. Давлат харидларига оид 
4,5 триллион сўмлик камчиликлар бартараф этилди. 

2024 йилда Ҳисоб палатаси томонидан илғор 
халқаро тажриба асосида аудитнинг самарадорлик, 
мувофиқлик, молиявий, стратегик ва IT стандарт-
лари ҳамда уларни ўтказиш қўлланмалари ишлаб 
чиқилди, 33 та идоравий ва норматив-ҳуқуқий ҳуж-
жат қабул қилинди.

Рақамлаштиришни жадаллаштириш мақсадида 
Ҳисоб палатасининг Масофавий назорат маркази 
фаолияти, молиявий назорат тадбирларини назорат 
қилишга қаратилган “Давлат аудити” ахборот тизи-
ми янада такомиллаштирилди.

Назорат ишларининг йиллик дастурига мувофиқ, 
белгиланган вазифалар ижросини таъминлаш юза-
сидан 60 та назорат, шунингдек, ҳудудлар ва соҳа-
лар бўйича 45 та тематик ва амалий ёрдам тадбири 
ўтказилди.

Бундан ташқари, қурилишлар билан боғлиқ бар-
ча маълумотларга эга бўлиш учун “Шаффоф қури-
лиш” миллий ахборот тизими маълумотлар базасига 
уланди. 

Энг муҳими, вазирликларда бюджет интизоми-
нинг онлайн назоратини амалга оширувчи ситуа­
цион марказлар ташкил этилиб, Ҳисоб палатаси-
нинг “Масофавий аудит” ва “Мониторинг портали” 
ахборот тизимларига уланди ҳамда уларга масъул 
ходимлар доимий бириктирилди. Бу ерда аниқлан-
ган камчиликларни ички аудит тизими орқали 
тўғрилаш имконияти яратилди. 

Шунингдек, йиғилишда Ҳисоб палатасида ҳар 
битта масъул аудитор ёки текширувчини тайёрлаш, 
қайта тайёрлаш масалаларига алоҳида эътибор қа-
ратилди. Мазкур йўналишда халқаро тажрибани ўр-
ганиш муҳим аҳамиятга эга. Айни мақсадда жорий 
йилда 20 нафарга яқин ходим тайёрланади.  

Бундан ташқари, давлатимиз раҳбари томонидан 
биринчи чорак якуни билан соҳаларни чуқур таҳлил 
қилиб, мавжуд ресурслардан қай тарзда фойдалани-
лаётгани ёки аксинча, фойдаланмаётгани борасида 
ҳисобот киритиш топшириғи берилди.

Лутфулла Хайруллаев,
журналист

Россиялик сармоядорлар билан ҳамкор-
ликда 300 минг долларлик инвестиция ҳи-
собига “Тинчлик мева экспорт” корхонаси 
иш бошлади. Янги корхона аҳоли ва фер-
мер хўжаликларида етиштирилган сархил 
маҳсулотларни йиғиш, сақлаш, қадоқлаш 
ва экспортга йўналтириш билан шуғул-
ланиб келмоқда. Йил сарҳисобига кўра, 
8 минг тоннадан ортиқ мева-сабзавот хо-
рижий давлатларга экспорт қилинди. Бун-
дан ташқари, пластик ва ёғоч қути ишлаб 
чиқариш, тиркамали юк машинаси ва ав-
томобилларга техник хизмат кўрсатиш 
устахонаси ташкил қилинди.

— Истиқболли лойиҳалар дастури до-
ирасида 1000 тонна сиғимли маҳсулот 
сақлаш омбори, қадоқлаш ускуналари 
олиб келиш устида ишлаяпмиз, — дейди 
тадбиркор Озодбек Мақсудов. — Натижа-
да хомашё эмас, тайёр ва ярим тайёр қиш­
лоқ хўжалиги маҳсулотларини экспорт қи-
лиш имконияти яратилади.

Шу кунга қадар ишсизлиги сабаб ижти-
моий дафтарларга киритилган 124 нафар 
ёш, хотин-қизлар ҳудудга яқин жойлашган 
“Hamza Expo Art Textile”, “Ҳожиакбар Асл 
Текст”, “Қадамча Плюс” МЧЖ ва “Моҳла-
рой Лазизбек Файз” хусусий корхонасига 
ишга жойлаштирилди. 165 фуқаро турли 
соҳаларда ўзини ўзи банд қилди, камбағал 
оилаларнинг 3 аъзоси субсидия асосида 
тикув машиналари билан таъминланди. 
“Яшил макон” умуммиллий лойиҳаси дои­
расида 3,5 гектар маҳалла боғи ташкил 
этилди.

Ҳалол меҳнат ортидан топилган да-
ромад оилалар фаровонлигини таъмин-
лаяпти. Замонавий уй-жойлар, қулай ин-
фратузилма, савдо ҳамда хизмат кўрсатиш 
тармоқлари, кўчаларни тўлдириб юрган 
автомашиналар карвони ана шу меҳнат ва 
изланишлар маҳсули.

Расулжон КАМОЛОВ,
“Янги Ўзбекистон” мухбири

ОБОД МАҲАЛЛАСИ — 
ИШСИЗЛИКдан ХОЛИ ҲУДУД

Олтиариқ тумани марказидан бир мунча олисда жойлашган 
чекка маҳалланинг ривожланишида “маҳалла еттилиги” ва 
ҳамқишлоқларнинг ҳамжиҳатлиги муҳим омил бўлмоқда. 
Кейинги йилларда бу ерда томорқадан самарали фойдаланиш, 
тадбиркорлик тармоқлари фаолиятини кенгайтириш ва 
қўллаб-қувватлашга эътибор ошди.

билан чала қолган қурилишни битказиб, 
фарзандларим таълим-тарбияси, яшаш 
тарзи учун қулай шарт-шароит яратиб 
беришни кўзлаб турибман. Шунингдек, 
иссиқхона майдонини яна икки баробар 
кенгайтиришни режалаштирганман.

Иссиқхона муқобил ёнилғи асосида 
иситилади, томчилатиб суғориш тизими 
ўрнатилгани сув ва экинлар ривожи би-
лан боғлиқ сарф-харажатлар миқдорини 
тежаш, маҳсулот таннархини арзонлатиш 
имконини беряпти. Бу ерда асалари қути-
лари ҳам бор. Айтишларича, улар экин-
ларни чанглатиш, ҳосилдорлик миқдори-
ни ошириш, сифатини яхшилашда самара 
беради.

— Қиш мавсумида иссиқхона шароити-
да қулупнай етиштириш борасидаги таж­
рибасини бошқа томорқа хўжаликларида 
ҳам оммалаштиришга алоҳида эътибор 
қаратяпмиз, — дейди маҳалладаги ҳоким 
ёрдамчиси Қиличбек Абдужабборов. — 
Шу мақсадда қулупнай парваришлаш, кў-
чат етиштириб, даромад олиш имконияти 
хусусида тарғибот ишларига аҳамият 
бериляпти. Бундан ташқари, “Камбағал-
ликдан фаровонлик сари” тамойили дои­
расида 40 та микролойиҳа ва “Бизнесга 
биринчи қадам” дастурлари асосида  
5 миллиард сўмдан ортиқ имтиёзли кре-
дитни ўзлаштириш орқали 200 дан зиёд 
янги иш ўрни очиш ва кам таъминланган 
17 та оилани камбағалликдан чиқариш-
га қаратилган “йўл хариталари” ишлаб 
чиқилди.

Ўтган йилнинг ўзида саноат, томорқа-
чилик, асаларичилик, боғдорчилик, кў-
чат етиштириш, мева сақлаш ва қайта 
ишлаш билан боғлиқ 18 та тадбиркорлик 
субъекти ташкил этилди. Ёш тадбиркор 
Ҳожиакбар Ғаниев ташаббуси билан 
“Ҳожиакбар Асл Текст” МЧЖда пайпоқ 
ишлаб чиқариш йўлга қўйилди. Бу мақ-
сад учун 200 миллион сўмлик имтиёзли 
кредит ажратилди, ўндан ортиқ янги иш 
ўрни очилди.

ёхуд “Маърифат улашиб”нинг эзгу мақсади

Баҳодиржон 
ШЕРМУҲАММАДОВ,

педагогика фанлари доктори, 
профессор

Давлатлар ўртасидаги дипломатик муно-
сабатлар 1992 йилда ўрнатилган бўлса-да, 
ҳамкорликнинг ҳозирги даражасига 2019 
йилда Президентимизнинг Абу-Дабига 
ташрифидан сўнг эришилди. Ўтган ҳаф-
та давлатимиз раҳбарининг БААда бўлган 
расмий музокаралари янада яқин, ишончли 
ва ўзаро манфаатли алоқаларни шаклланти-
ришга янги суръат бағишлади.

йилда Самарқанд шаҳрида ўтказиладиган 
“Марказий Осиё — Кўрфаз араб давлатлари 
ҳамкорлик кенгаши” мулоқотининг иккин-
чи саммитига тайёргарлик масалалари ҳам 
муҳокама қилинди.

Музокаралар якуни бўйича Ўзбекистон 
Республикаси ва БАА Президентлари ўрта-
сида Стратегик шериклик ўрнатиш тўғри-
сида декларация, Инвестицияларни ўзаро 
рағбатлантириш ва ҳимоя қилиш тўғрисида 
ҳукуматлараро битим, Молиявий-техник 
ҳамкорлик тўғрисида ҳукуматлараро битим, 
Стандартлаштириш, метрология ва муво-
фиқликни баҳолаш соҳасидаги ҳамкорлик 
тўғрисида битим, инвестициялар, саноат ва 
илғор технологиялар, адлия, қишлоқ хўжа-
лиги ва озиқ-овқат хавфсизлиги, фойдали 
қазилмалар соҳаларида ҳамкорлик қилиш 
тўғрисида идоралараро битимлар, Маданият 
соҳасидаги ҳамкорлик тўғрисида баённома, 
Дипломатик академиялар ўртасидаги ҳам-
корлик тўғрисида битим ва бошқа ҳужжат-
лар имзоланди.

Олий даражадаги учрашувларда юқори 
технологиялар, рақамлаштириш, сунъий ин-
теллект, инфратузилмани ривожлантириш ва 
бошқа истиқболли йўналишларда янги ло­
йиҳаларни ишлаб чиқиш ва амалга ошириш-
га келишиб олинди. Дубайнинг илғор ечим-
ларини шаҳарсозлик соҳасига, жумладан, 
Янги Тошкентда замонавий инфратузилмани 
яратиш доирасида жорий этишга алоҳида 
эътибор қаратилди.

Ишбилармонлик 
учрашувлари

БААга расмий ташриф доирасида иқти-
содиёт ва ишбилармонлик йўналишлари-
да ҳамкорликни янада ривожлантиришга 
бағишланган қатор учрашув ва музокаралар 
ҳам бўлиб ўтди. Хусусан, “катта” маълу-
мотларни таҳлил қилиш ва сунъий интел-
лект соҳасидаги етакчи “Presight”, “AIQ” ва 
“Khazna” компаниялари раҳбарлари билан 
музокараларда генератив сунъий интеллект-
ни ишлаб чиқиш, Тошкентда йирик маъ-
лумотларни қайта ишлаш маркази ташкил 
этиш бўйича ҳамкорликни кенгайтириш 
юзасидан келишувларга эришилди.

Сунъий интеллект бўйича жаҳон-
даги биринчи олий таълим муассасаси 
бўлган Муҳаммад бин Зоид номидаги 
Сунъий интеллект университети билан 
ҳамкорликни фаоллаштиришга алоҳи-
да эътибор қаратилди. Илмий-тадқиқот 
лабораторияларини биргаликда ташкил 
этиш, технологик кластерлар яратиш ва 
контактсиз тўлов операциялари учун ин-
новацион ечимларни жорий этиш режа-
лари муҳокама қилинди.

Жами активлари 200 миллиард доллардан 
зиёдни ташкил этадиган “AD Ports Group”, 
“Tadweer”, “Plenary Group” ва “DUCAB” 
компаниялари раҳбарлари билан музока-
ралар якуни бўйича инфратузилмани ри-
вожлантириш, шаҳарсозлик, энергетика, 
транспорт ва логистика, тоғ-кон саноати, 
электротехника, коммунал хўжалиги ва бош­
қа соҳаларда қўшма лойиҳаларни амалга 
оширишга доир ҳамкорликни кенгайтириш 
масалалари атрофлича кўриб чиқилди. Инно-
вацион технологияларни жорий этиш, нодир 
металл конларини ўзлаштириш, минтақавий 
темир йўлларни ривожлантириш ва “қуруқ” 
портлар барпо этиш, кабель маҳсулотларини 
ишлаб чиқариш лойиҳаларини жадаллашти-
риш, таълим ва тиббиёт соҳаларида ДХШ 

лойиҳаларини илгари суриш юзасидан кели-
шувларга эришилди.

Энергетика ва инфраструктура соҳасида 
“Masdar”, “TAQA”, “TAQA Water Solutions” 
ва “Etihad Water & Electricity” компаниялари 
етакчилари билан музокаралар бўлиб ўтди. 
Ушбу компаниялар энергия ва сув таъмино-
ти, тозалаш тизимларини бошқариш соҳа-
сида жаҳондаги етакчи ишлаб чиқарувчи ва 
операторлардир.

Ўзбекистон Президенти компаниялар-
нинг мамлакатимиздаги иссиқлик электр 
станциялари қувватини кенгайтириш, паст 
кучланишли электр тармоқларини модер-
низация қилиш, янги ГЭСлар, йирик қуёш 
ва шамол станциялари қурилишини жадал-
лаштириш борасидаги режаларини қўл-
лаб-қувватлади.

Шунингдек, давлатимиз раҳбари ташриф 
доирасида “AMEA Power”, “М42” ва “IFFCO 
Group” компаниялари раҳбарларини ҳам қа-
бул қилди. “AMEA Power” — қайта тикла-
нувчи энергия соҳасида тез суръатда ривож­
ланаётган компания. “М42” инновацион 
технологиялардан фойдаланган ҳолда тиб-
бий хизмат кўрсатиш соҳасида етакчи компа-
ниялардан бири. “IFFCO Group” озиқ-овқат 
соҳасида 100 дан ортиқ брендни бошқаради.

“AMEA Power” компанияси билан ҳам-
корлик жадал ривожланиб бораётгани мам-
нуният билан қайд этилди. Шамол электр 
станциялари, энергия сақлаш тизимларини 
қуриш, нефть-кимё соҳасида юқори техно-
логик ишлаб чиқаришларни ташкил этиш 
лойиҳаларини жадаллаштиришга алоҳида 
эътибор қаратилди.

Бундан ташқари, “М42” компанияси би-
лан геномика соҳасида, “IFFCO Group” би-
лан эса озиқ-овқат саноати ва маиший кимё 
учун ингредиентлар ишлаб чиқаришда ўза-
ро манфаатли шерикликни мустаҳкамлашга 
эътибор қаратилди.

Ўзбекистон ва БАА 
иқтисодий ҳамкорлиги 

рақамларда
Ишбилармонлик учрашувлари рўйхати-

нинг бу қадар узунлиги Ўзбекистон сўнгги 
йилларда БАА билан иқтисодий ҳамкорлик 
кўламини жадал кенгайтириб бораётган-
лиги билан изоҳланади. Бу айниқса, савдо 

ташкилотчиси — “Masdar” компанияси 
билан биргаликда Ўзбекистонда умумий 
қуввати 1,5 гигаваттли 5 та электр энергияси 
ишлаб чиқариш объекти фойдаланишга топ-
ширилди. Тез орада 1,6 гигаватт ишлаб чиқа-
риш қувватини яратиш бўйича 3 та лойиҳа 
амалга оширилади, 520 мегаватт-соатга яқин 
энергия сақлаш тизимлари барпо этилади.

Хулоса ўрнида
Ўзбекистон Республикаси Президенти-

нинг Бирлашган Араб Амирликларига расмий 
ташрифини ҳар жиҳатдан ўта самарали ва маҳ-
сулдор бўлди, дейишга тўла асосимиз бор. Би-
нобарин, ташриф доирасида нафақат минтақа-
вий, балки жаҳон даражасида лойиҳаларни 
амалга ошириб келаётган БАА компаниялари-
нинг етакчи бизнес раҳбарлари билан юқори 
даражадаги музокаралар ва ишбилармонлик 
учрашувларида қатор икки томонлама ўзаро 
манфаатли лойиҳаларни амалга оширишга ке-
лишиб олинди. Бу лойиҳалар яқин келажакда 
Ўзбекистон иқтисодиётини сифат жиҳатидан 
юксалтиришга хизмат қилади.

Ўзаро савдони кенгайтириш ва ҳам тўғри-
дан тўғри БАА бозорига, ҳам БАА орқали Кўр-
фазнинг бошқа мамлакатларига реэкспорт қи-
лиш орқали экспортни диверсификация қилиш 
режалари туфайли келгусидаги ҳамкорлик му-
носабатлари янада истиқболли кўринади. Гап 
Ўзбекистоннинг Форс кўрфази мамлакатлари 
учинчи давлатлардан импорт қилаётган экс-
порт маҳсулотлари, хусусан, мева-сабзавот, 
тўқимачилик, чарм-пойабзал, айрим турдаги 
электротехника маҳсулотлари, қурилиш ма-
териаллари, ўғитлар, заргарлик буюмлари ва 
бошқалар ҳақида бормоқда.

Айни пайтда БАА билан иқтисодий ҳам-
корлигимизнинг асосий йўналиши муқобил 
энергия манбаларини ривожлантириш бўлиб 
турибди. Энди томонлар бу муваффақиятли 
ҳамкорликни илғор технологиялар, сунъий 
интеллект, инфратузилмани ривожланти-
риш, шаҳарсозлик, транспорт ва логистика, 
тоғ-кон саноати, электротехника, коммунал 
хўжалиги ва бошқа соҳаларда ҳам кенгайти-
ришни режалаштирмоқда.

Давлатимиз раҳбарининг БААга расмий 
ташрифи мамлакатларимиз ўртасидаги му-
носабатларни мутлақо янги босқичга олиб 
чиқди. Эришилган келишувларнинг амалий 
самаралари яқин вақтда бўй кўрсата бошла-
ши шубҳасиз.

“Абу-Даби барқарор ривожланиш ҳаф-
талиги” саммитида рақамли иқлим алоқа-
си, келажакни молиялаштириш, энергияни 
сақлашдаги инновациялар, “яшил” иқтисо-
диёт соҳасида барқарор тараққиётни таъ-
минлаш, инновациялар ва янги технология-
ларни жорий этиш каби масалалар муҳокама 
қилинди. Президентимиз саммитда сўзлаган 
нутқи орқали бугун энергетика манбаларини 
диверсификация қилиш, уларнинг мувоза-
натида углеводород улушини кескин камай-
тириш, иқлим ўзгариши оқибатларини юм-
шатиш аҳамияти, экологик барқарорликни 
таъминлаш, иқтисодий ўсишнинг ресурслар 
тежамкорлигига асосланган “яшил” ривож­
ланиш моделига ўтиш янги Ўзбекистоннинг 
стратегик мақсади эканига йиғилганлар эъ-
тиборини қаратди.

Бугун мамлакатимиз “яшил” иқтисоди-
ёт, “яшил” энергетика, инфратузилмани ри-
вожлантириш орқали янги инвестиция ва 
технологияларни жалб этмоқда. Бу борада 
БАА инвестицияларни даромадли ва техно-
логияларни самарали қиладиган ишончли 
шерикдир. Энг аҳамиятлиси, ҳамкорлар дав-
латимиз раҳбарининг барқарор ривожланиш 
борасидаги саъй-ҳаракатлари ва ташаббус­
ларини эътироф этмоқда. 2030 йилга бо-
риб, Ўзбекистон CO2 эмиссиясини 35 фоиз 

камайтириш, қайта тикланувчи энергия ман-
балари улушини эса 54 фоизга етказишни ўз 
олдига мақсад қилиб қўйган.

Давлатимиз раҳбарининг “Абу-Даби 
барқарор ривожланиш ҳафталиги”даги 
нутқи моҳиятидан барчамиз чуқур англа-
ганимиздек, табиатни асраш бўйича Ўзбе-
кистон ташаббуслари сиёсий мақсад эмас, 

балки келажак авлод олдидаги масъулиятни 
кўрсатиб бермоқда.

Саммит доирасида ўзбекистонлик ўқув-
чилар ёмғир сувини тўплаш ва фильтрлаш 
лойиҳаси учун Шайх Зоид Ол Наҳаён но-
мидаги мукофотга сазовор бўлгани эълон 
қилинди. Беш йўналишда таъсис этилган ва 
150 дан ортиқ давлат, 6000 га яқин лойиҳа 
орасидан мукофотнинг “Глобал ўрта мактаб­
лар” номинациясида айнан Тошкент шаҳри-
даги Президент мактаби ўқувчилари ғолиб 
деб топилгани юртимизда ёшлар таълимига 
қаратилаётган эътибор, фарзандларимизга 
мактаб ёшидан сингдирилаётган илм ишти-
ёқи, глобал экологик муаммоларга инсоний 
ёндашув, чинакам дахлдорлик руҳи, янги 
Ўзбекистоннинг янги авлодини етиштириш 

йўлида қилинаётган машаққатли меҳнатнинг 
тотли мевасини бутун дунёга намоён этди. 
Шунингдек, она тилимиз БМТнинг 6 расмий 
тили билан бир қаторда синхрон таржима 
қилинган ягона тил бўлгани ўзбек тилининг 
халқаро майдонда ошиб бораётган нуфузи, 
дунё мамлакатларининг Ўзбекистонга ҳур-
матини кўрсатди.

Кучли сиёсий дипломатия орқали кенг 
иқтисодий ҳамкорликка йўл очаётган Прези-
дентимиз ушбу ташрифи доирасида БААдаги 
кўплаб вазирлар ва йирик компания раҳбар-
лари билан учрашди. Жумладан, инвести-
циялар вазири, ADQ холдинги бош ижрочи 
директори Муҳаммад Ҳасан ал-Сувайдий 
бошчилигидаги етакчи компаниялар делега-
цияси билан учрашув ўтказди. Ҳар бир ком-
пания билан ўзаро манфаатли ҳамкорликни 
кенгайтириш бўйича навбатдаги қадамлар 
белгиланди. Инфратузилмани ривожланти-
риш, шаҳарсозлик, энергетика, транспорт ва 
логистика, тоғ-кон саноати, электротехни-
ка, коммунал хўжалиги ва бошқа соҳаларда 
қўшма лойиҳаларни амалга ошириш ҳақида 
сўз юритилди. Бундан ташқари, давлатимиз 
раҳбари БАА сунъий интеллект вазири Умар 
бин Султон ал-Олама, “AMEA Power” компа-
нияси раҳбари Ҳусайн ал-Новайс, “М42” ком-
панияси раҳбари Ҳасан Жасим ал-Новайс ва 
“IFFCO Group” компанияси раҳбари Шероз 
Алланни қабул қилди. Мазкур компаниялар 
турли йўналишларга кўра, жаҳоннинг етакчи 
компанияларидан ва улар билан келгусида 
ҳамкорликни мустаҳкамлаш, албатта, Ўзбе-
кистон учун ҳам самарали бўлиши шубҳасиз.

Аҳамиятлиси, давлатимиз раҳбарининг 
Муҳаммад бин Зоид номидаги университет 
билан ҳамкорликда юқори малакали кадрлар 

тайёрлаш ва сунъий интеллект соҳасидаги 
илмий тадқиқотларга оид қўшма дастурни 
ишга тушириш борасидаги таклифи юрти-
миз ёшлари ва зиё аҳлининг дилидаги истак-
ни ўқиб тургандек эзгу ташаббус бўлди.

Янги Ўзбекистоннинг бугуни ва эртаси 
учун сермаҳсул ўтган саммитда давлатимиз 
раҳбари барқарор ривожланиш ва “яшил” 
тараққиёт йўлида юртимиз бутун дунёга 
очиқ эканини баралла таъкидлар экан, барча 
иштирокчиларни кенг кўламли амалий ҳам-
корликка чорлади.

Президентимизнинг дадил ва аниқ мақ-
садга қаратилган ташқи сиёсати туфайли 
энди мамлакатимизнинг стратегик ше-
риклари қаторига БАА ҳам қўшилди. Бу, 
шубҳасиз, дипломатик муносабатларда Ўз-
бекистоннинг янада юқори босқичга кўтари-
лаётганини ифода этади. Барқарор ривожла-
ниш соҳасидаги Ўзбекистон — Бирлашган 
Араб Амирликлари мулоқоти натижасида 
бугун “яшил” тараққиёт умуммиллий ҳара-
кат даражасига кўтарилди. Юртимизда мин-
тақавий ҳамкорлик янада кучайиб, Марказий 
Осиёни “яшил” иқтисодий ривожланиш ва 
тоза энергия марказларидан бирига айланти-
ришдаги ташаббуслар рўёбга чиқади.

Албатта, бу ҳамкорлик жараёнларини 
юртдошларимиз катта иштиёқ ва ифтихор 
билан кузатар экан, хушхабар билан бошлан-
ган ташриф Ўзбекистонга кўрсатилган ўзга-
ча ҳурмат-эҳтиром, барқарор ривожланиш 
саммитидаги муносиб иштирок, 8 та юқори 
даражадаги муҳокама ва унда устувор бўлган 
халқ манфаати, 20 га яқин компаниялар билан 
учрашувлар, самарали келишувлар моҳиятан 
ўзбекистонликларнинг фаровон ҳаёти учун 
замин яратаётганини қалбан ҳис этди.

“ЯШИЛ” ЭНЕРГИЯ СО²АСИДА ªЗАРО МАНФААТЛИ АЛО¯АЛАР
Мамлакатимизнинг араб давлатлари билан ҳамкорлиги 
жадал ривожланмоқда. Бугун Бирлашган Араб Амирликлари 
Ўзбекистоннинг минтақадаги асосий шериклардан бирига 
айланаётгани фикримизнинг ёрқин далилидир. Икки давлат 
ўртасидаги юқори даражадаги ишонч, дўстона муносабат 
сўнгги йилларда сифат жиҳатдан янги босқичга кўтарилди.

Обид ҲАКИМОВ,
Иқтисодий тадқиқотлар ва 

ислоҳотлар маркази директори

Бошланиши 1-бетда

Ўзбекистон етакчиси Марказий Осиёнинг 
қуёш, сув, шамол энергияси ҳамда “яшил” во-
дород ишлаб чиқариш бўйича улкан имкония-
тини биргаликда ривожлантиришга чақирди. 
Дастлабки ҳисоб-китобларга кўра, фақат Ўз-
бекистоннинг ўзида 500 гигаватт қуёш, 100 
гигаватт шамол ва 10 гигаватт гидроэнергети-
ка ишлаб чиқариш имконияти мавжуд.

Шавкат Мирзиёев нутқи якунида  
2025 йил Ўзбекистонда ўтиши режалашти-
рилган Марказий Осиёнинг глобал иқлим 
муаммоларига бағишланган конференцияда 
умумминтақавий Яшил тараққиёт концеп­
цияси тақдим этилиши ҳақида маълум қил-
ди. Шунингдек, 15 май — Халқаро иқлим 
кунида Оролбўйи минтақасида бўладиган 
Рақамли “яшил” ташаббуслар глобал ёшлар 
фестивалига иштирокчи мамлакатлар вакил-
ларини таклиф этди.

Музокаралар марказида — 
иқтисодий масалалар

Бирлашган Араб Амирликлари Президен-
ти Шайх Муҳаммад Ол Наҳаён билан музо-
караларда Ўзбекистон — БАА дўстлик ва кўп 
қиррали ҳамкорлик муносабатларини чуқур-
лаштириш масалалари кўриб чиқилди. Ўз-
бекистон ва БАА етакчилари иқтисодий ҳам-
корлик янги моделининг сунъий интеллект, 
рақамлаштириш, “яшил” энергетика, шаҳар-
созлик ва инфратузилма, туризм, хусусий биз-
нес каби 6 та асосий йўналишини белгилаб 
олди. Ҳар бир устувор соҳа бўйича алоҳида 
ишчи гуруҳлар ташкил этишга келишилди.

Томонлар 2025-2027 йилларни “Ўзбе-
кистон ва БАА ўртасидаги иқтисодий ҳам-
корликнинг янги даври” деб эълон қилиш 
таклифини қўллаб-қувватлади. Шу маъно-
да, 2030 йилга қадар ўзаро савдо ҳажмини  
10 баробар кўпайтириш ва инвестиция порт-
фелини 50 миллиард долларга етказишга қа-
ратилган чора-тадбирларни амалга ошириш 
асосий вазифа этиб белгиланди.

Маданий-гуманитар алмашинув кўламини 
ошириш масалаларига ҳам алоҳида эътибор 
қаратилди. Президентимиз Муҳаммад бин 
Зоид номидаги Сунъий интеллект университе-
ти билан ҳамкорликда юқори малакали кадр­
лар тайёрлаш ва сунъий интеллект соҳасида 
илмий тадқиқотлар олиб бориш бўйича қўшма 
дастурни ишга туширишни таклиф этди.

Учрашувлар давомида бўлажак олий 
даражадаги тадбирлар, жумладан, жорий 

ªЗБЕКИСТОН ВА БАА ªРТАСИДАГИ 
И¯ТИСОДИЙ ²АМКОРЛИКНИНГ ЯНГИ ДАВРИ

муносабатлари, товар айирбошлаш ҳажми-
нинг ортиб бораётганида акс этади.

2017-2023 йилларда икки мамлакат ўр-
тасидаги товар айирбошлаш ҳажми ўсиш 
тенденциясига эга. Хусусан, ушбу муддатда 
мамлакатлар ўртасидаги товар айирбошлаш 
қиймати 115 миллион доллардан (2017 йил-
да) 646,7 миллион долларга (2023 йилда) — 
5,6 баробар, экспорт 46 миллион доллардан 
249,6 миллион долларга (5,4 баробар), им-
порт 69 миллион доллардан 400,1 миллион 
долларга (5,8 баробар) ошган. 2023 йилда 
товар айирбошлаш 2022 йилга нисбатан  
10 фоиз, экспорт 16,4 фоиз, импорт 5,5 фо-
изга камайди.

2024 йилда Ўзбекистоннинг БААга экс-
порти қуйидаги товар турларидан иборат 
бўлди: хизматлар (ҳаво транспорти, суғур-
та, компьютер хизматлари ва бошқалар) — 
45 фоиз, минерал ёқилғи ва шунга ўхшаш 
маҳсулотлар (реактив двигателлар учун 
ёнилғи, синтетик парафин) — 27 фоиз, 
турли хил тайёр маҳсулотлар — 7,2 фоиз, 
машина ва транспорт ускуналари — 4,7 
фоиз, шунингдек, тамаки маҳсулотлари — 
4,6 фоиз ва озиқ-овқат маҳсулотлари — 4,4 
фоиз.

Ўтган йилда БААга озиқ-овқат маҳсу-
лотлари, тамаки, заргарлик буюмлари ва 
хизматлар экспорти ўсди. Бундан ташқари, 
ушбу даврда 2023 йилда экспорт қилинма-
ган ип-калава, тайёр кийим-кечак, мис сим 
ва қувурлар, смартфонлар каби маҳсулотлар 
ҳам экспорт қилинди.

Шу билан бирга, минерал ёқилғи ва 
муқобил маҳсулотлар, саноат товарлари, ма-
шина ва транспорт ускуналари, турли тайёр 
буюмлар экспорти бир оз пасайди.

Айни пайтда БАА билан иқтисодий 
ҳамкорлигимизнинг асосий йўналиши муқобил 
энергия манбаларини ривожлантириш бўлиб 
турибди. Энди томонлар бу муваффақиятли 
ҳамкорликни илғор технологиялар, сунъий 
интеллект, инфратузилмани ривожлантириш, 
шаҳарсозлик, транспорт ва логистика, тоғ-кон 
саноати, электротехника, коммунал хўжалиги 
ва бошқа соҳаларда ҳам кенгайтиришни 
режалаштирмоқда.

Муносабат

БААдан импорт таркиби қуйидаги товар 
турларидан иборат бўлди: хизматлар — 30 
фоиз, турли тайёр буюмлар — 27 фоиз, ма-
шина ва транспорт ускуналари — 23 фоиз, 
кимёвий моддалар ва муқобил маҳсулотлар 
— 9,5 фоиз, саноат моллари — 5,4 фоиз, 
озиқ-овқат маҳсулотлари — 2,4 фоиз, шу-
нингдек, минерал ёқилғи ва муқобил маҳсу-
лотлар — 2,1 фоиз.

2024 йилда БААдан хизматлар, интеллек-
туал-карталар, компьютер ва унинг блокла-
ри, ювиш воситалари импорти ўсди. Айрим 
турдаги электротехника товарлари ва уску-
налари, озиқ-овқат маҳсулотлари импорти 
эса бир оз пасайди.

Инвестициявий ҳамкорлик
БААнинг Ўзбекистонга киритган инвес­

тицияси ўсиши ҳам сўнгги пайтларда дина-
мик характерга эга. Агар 2017 йилда БАА-
нинг мамлакатимизга киритган сармояси  
1 миллион долларни ташкил этган бўлса, 
кейинги йилларда БАА билан инвестиция 
портфели 26 миллиард доллардан ошди.

2023 йилда Ўзбекистон иқтисодиётига сар-
моя киритувчи давлатлар орасида БАА 1,2 мил-
лиард доллар кўрсаткич билан инвестиция ҳаж­
ми бўйича 3-ўринни эгаллади. 2024 йилнинг 
биринчи ярмида эса Ўзбекистон иқтисодиётига 
БАА инвестицияси ҳажми 592,2 миллион дол-
ларни ташкил этди. 2025 йил 1 январь ҳолатига 
кўра, Ўзбекистонда БАА инвестицияси ишти-
рокида 339 та корхона фаолият кўрсатмоқда.

Инвестиция ҳажмининг 73 фоизи энергия 
таъминоти соҳасига йўналтирилган. Яқинда 
бўлиб ўтган “Абу-Даби барқарор ривожла-
ниш ҳафталиги” глобал халқаро саммити 

Обод хонадон

— Меҳнат қилсанг, роҳатини кўрасан, 
деганлар. Бир оз бўш жой бор эди. Шун-
га биринчи бор иссиқхона қилиб, лимон 
эккандим. Лекин бошида бу иш билан 
шуғулланмаганим учун озгина ҳадикси-
раш ҳам бўлди. Аммо ҳаммаси кўнгилда-
гидек. Ҳар куни лимон сотяпмиз-да...

Бу каби суҳбатларни эшитишни иста-
сангиз, Варганза қишлоғида бир марта 
бўлса-да, меҳмон бўлишингиз керак. Са-
баби қишлоқдаги ёшу қари, қўни-қўшни 
шунчаки ғийбат ёки бекорчи гаплардан 
эмас, меҳнат маҳсули, даромад манбаи 
ҳақида гаплашади. Ўзаро маслаҳатлаша-
ди. Мабодо икки киши йўл-йўлакай учра-
шиб қолса ҳам, энг аввало, сўрагани боғ-
дорчилик ҳақида бўлади.

Тоғ этагида жойлашган Варганза қиш­
лоғи сўлим табиати, ўзига хос гўзал ман-
зараси, қолаверса, мазаси ўзгача анори 
билан ҳам машҳур. Қишлоқ Китоб тумани-
нинг юқори ҳудудида жойлашганига қара-
май, бу ерга келган киши бир-биридан ба-
ланд иморатларни кўриб ҳайратда қолиши 
аниқ. Яна бир жиҳати шуки, ҳудудда бир 
қарич ҳам бўш жойнинг ўзи йўқ. Маҳалла-
нинг асосий драйвери боғдорчилик бўлга-
ни боис, деярли барча томорқаларда анор 
экилган. Ҳар бир хонадонда мавсумда тон-
налаб анор етиштириб, бозорга чиқарила-
ди. Қишлоқ одамлари ҳалол меҳнат орти-
дан келган маблағ билан рўзғор тебратиб, 
турмуш кечираётганидан мамнун.

Шароф Хидиров шу қишлоқда туғилиб, 
вояга етган. Бугун унинг оиласи нафақат 
маҳалланинг, балки туманнинг энг наму-
нали оилаларидан. Бундай дейилишининг 
ўзига яраша сабаби бор, албатта. Негаки 
Шароф ака қишлоқда биринчилардан бў-
либ ҳовлидан чиқмай туриб яхши даромад 
топиш мумкинлигини исботлаган. Унинг 
тажрибаси бугун қишлоқдаги бошқа хо-
надонларда ҳам жорий этилиб, каттагина 
маблағ ишлаб топишга замин ҳозирла-
моқда.

Рости, аввалида биз ҳам эшитга-
нимизда бунчалик бўлмаса керак деб 

Президентимизнинг 2024 йил 30 декабр­
даги “Қишлоқ хўжалиги майдонларидаги 
қўшимча имкониятлардан фойдаланган ҳол-
да маҳсулот етиштиришни кўпайтиришга 
доир чора-тадбирлар тўғрисида”ги қарорида 
ҳам бу борадаги долзарб вазифалар белги-
ланди. Хусусан, дала четларидан самарали 
фойдаланган қишлоқ хўжалиги маҳсулот-
лари етиштирувчиларни қўллаб-қувватлаш 
бўйича ички фитосанитария сертификати 
бир йил давомида бепул берилади.

Маълумотларга кўра, юртимиз ўрик экс-
порти бўйича дунёда учинчи, гилос ва шаф-
толи бўйича еттинчи, мош ва бошқа дук-
какли маҳсулотлар етиштириш бўйича эса 
ўнинчи ўринга чиқди. 

Яна бир факт. Мамлакатимизда етишти-
риладиган мева-сабзавот маҳсулотларини 
Франция бозорига етказиб бериш кейин-
ги йилларда ўн баробарга ортган. Хуллас, 
мева-сабзавот экспорти борасида хорижда 
ҳам талабгорлар сони кўпаймоқда. Масалан, 

Жанубий Осиё давлатлари. Эндиги масала 
ана шу бозорлар учун етарли даражада си-
фатли маҳсулотлар етказиб бериш. 

Давлатимиз раҳбарининг мазкур қарори 
айни мақсаддаги кўплаб масалаларга ечим 
бўлгани билан аҳамиятли.  

— Ҳужжатда дала четлари ҳамда канал-
лар, суғориш ва коллектор-дренаж тармоқла-
ри атрофидаги майдонларда ҳамда аҳоли то-
морқаси, хонадонлар ва кўп қаватли уйлар 
олди, маҳалланинг ички кўчаларида қишлоқ 
хўжалиги маҳсулотлари етиштирилиши-
ни самарали ташкил қилиш ва кўпайтириш 
орқали мамлакатнинг экспорт кўрсаткичла-
рини ошириш мақсадида қатор вазифалар 
белгиланган, — дейди Ўсимликлар каранти-
ни ва ҳимояси агентлиги бошқарма бошлиғи 
ўринбосари Шавкат Худойбердиев. –– Бунда 
ҳудудларнинг тупроқ-иқлим шароитига мос 
уруғ ва кўчатлар танлаб олиниб, асосий тур-
даги экин ёки кўчатлар экилади. Масалан, 
олча, беҳи, узум, бодом, тут каби кўчатларни 

экиш режалаштирилмоқда. Бунинг асосий 
сабаби дунё бозорлари ўрганилганда мазкур 
мева-сабзавот маҳсулотларига талаб юқори-
лиги аниқланди.

Қарорда Ўсимликлар карантини ва 
ҳимояси агентлигига юқорида санаб ўтил-
ган жойларда маҳсулот етиштириш, қишлоқ 
хўжалиги субъектларига уруғ ва кўчатлар ет-
казиб бериш вазифаси юклатилган. Шунинг­
дек, агентлик етиштирилган маҳсулотларни 
экспортга йўналтиришни ташкил қилади. 

Кўпчиликни бу ерлардан фойдаланишда 
аҳоли иштироки қандай бўлади, деган са-
вол қизиқтириши табиий. Бу борада қишлоқ 
хўжалиги маҳсулотлари етиштирувчила-
рига дала четларини иккиламчи ижарага 
беришни ташкил қилиш учун дала четлари-
га доир маълумотлар агентлик томонидан 
“Agroko‘makchi” мобил дастурида кенг жа-
моатчиликка эълон қилиб борилади. Бундан 
ташқари, ҳар йили 1 февралга қадар тегишли 
йил ҳосили учун дала четларида экин экиш 
ишларини ташкил этиш ва етиштириладиган 
маҳсулотнинг прогноз кўрсаткичлари бўйи-
ча маҳаллий ҳокимликларнинг қарори қабул 
қилинади.

Айни кунларда белгиланган вазифалар-
ни амалга ошириш мақсадида  республика 
ҳамда ҳудудий ишчи гуруҳлари ташкил эти-
либ, бу борадаги ишлар бошлаб юборилди. 

Ўсимликлар карантини ва ҳимояси агент-
лиги Фарғона вилояти бошқармаси бошлиғи 
Абдуҳалим Саидовнинг айтишича, айни 
кунда вилоятда ишчи гуруҳи тузилиб, дала 
четлари ҳамда каналлар, суғориш ва коллек-
тор-дренаж тармоқлари атрофида фойдала-
ниш мумкин бўлган олти минг гектарга яқин 
майдон аниқланган.

Бу ерларнинг 1400 гектарига олча, 1063 
гектарига олхўри, 709 гектарига беҳи,  

768 гектарига узум, 650 гектарига бодом ва 
яна шунча майдонга тут кўчатлари экиш бел-
гиланди. Ҳозирги кунда кўчатларни экиш 
бошлаб юборилди.

Бунда Қува туманидаги Томорқа ер участ-
каларини ривожлантириш илмий-амалий 
маркази яқиндан кўмак беряпти. Марказда 
“in-vitro” усулида кўчатлар етиштирилади. 
Ҳозирги кунда бу ерда 30 миллион тупга 
яқин мевали кўчатлар захираси яратилди.

— Ҳужжат декабрь ойида қабул қилинга-
нининг ўзига хос сабаби бор. Чунки қишлоқ 
хўжалиги йили кузда бошланади, — дейди 
Ш.Худойбердиев. ––  Сентябрь ойида қиш­
лоқ хўжалиги йили тугаб, 2025 йилнинг экс-
порт ҳажми ҳисоб-китобини ҳам қилиб бўл-
ганмиз. Қиш ойларида, асосан, ер тайёрлаш 
масаласига эътибор қаратилади. Қарорда 
эса бу борадаги ишлар аниқ-тиниқ кўрсатиб 
ўтилган. 

Ҳужжатда келтирилганидек, дала чет-
ларига экилган “in-vitro” усулида яратил-
ган мевали пайвандтагли кўчатларни сотиб 
олиш харажатларининг 50 фоизи миқдорида, 
бироқ ҳар бир мевали пайвандтагли кўчатга 
25 минг сўмдан ошмаган ҳолда Агросано-
атни ривожлантириш ва қўллаб-қувватлаш 
давлат мақсадли жамғармасидан белгилан-
ган тартибда субсидия ажратилади.

Айтиш жоизки, ердан самарали фойдала-
ниш кейинги йилларда долзарб аҳамият касб 
этмоқда. Бу мамлакатимизнинг мева-сабза-
вот экспортида ҳам сезиларли ўзгаришларга 
сабаб бўлди. 

Қарор ердан фойдаланувчиларга нисбатан 
бир қатор имтиёз ва қулайликлар яратиш би-
лан бирга масъулият ҳам юклайди. Эндилик-
да дала четларига ҳар йили 1 апрелга қадар 
экин экмаганлик ва йил давомида маҳсулот 
етиштирмаганлик ҳолатлари аниқланганда, 

қишлоқ хўжалиги маҳсулотлари етиштирув-
чиларга уларнинг барча қишлоқ хўжалигига 
мўлжалланган ерлари учун ер солиғи став-
каси уч карра миқдорида ҳисобланади. Шу 
билан бирга, қишлоқ хўжалигини давлат то-
монидан қўллаб-қувватлаш жамғармасидан 
белгиланган тартибда ажратиладиган кредит 
ресурслари ҳисобидан молиялаштириш тўх-
татилади. Дала четларини иккиламчи ижара-
га олган ижарачиларга Агросаноат мажмуи 
устидан назорат қилиш инспекцияси томо-
нидан базавий ҳисоблаш миқдорининг ўн 
бараваригача миқдорда жарима қўлланади.

— Энг муҳими, жорий йилдан бошлаб 
қишлоқ хўжалиги маҳсулотлари етишти-
рувчилари дала четини ўзлаштириш ва маҳ-
сулот етиштириш учун зарур бўлган уруғ, 
кўчатлар, минерал ўғитлар, кимёвий пре-
паратлар, моддий-техник ресурслар билан 
таъминланади, — дейди Ўсимликлар каран-
тини ва ҳимояси агентлиги марказий экспорт 
штаби раҳбари Ҳусниддин Исмоилов. — 
Бундан ташқари, саралаш, сақлаш, қадоқлаш 
ва замонавий “шок” усулида музлатилган 

ўйлагандик. Минг бор эшитгандан кўра 
бир бор кўрган афзал қабилида йўлга туш-
дик. Қишлоққа кириб боргач, кўпчилик 
яхши танигани боис, хонадонини қийнал-
май топиб бордик. Чиройли қилиб қурил-
ган уй. Ташқаридан қараган кишида шун-
дай шинам ҳовлида қандай қилиб даромад 
топиш мумкин, деган савол пайдо бўла-
ди. Биз ҳам балки бошқа жойда каттароқ  

томорқаси бор-у, асосий деҳқончилик ёки 
боғдорчиликни ўша ерда қилса керак деб 
ўйлагандик. Лекин ундай эмас экан.

Бизни кутиб олган Шароф ака мақсади-
мизни билгач, ичкарига бошлади.

— Ҳеч хижолат бўлмай ичкарига ки-
раверинглар, — деди очиқ чеҳра билан 
мезбон. — Сиз каби тажрибамни ўрга-
ниш учун эшик қоқиб келувчилар кўп.  

соҳибининг айтишича, бу ер табиий муз-
латкич вазифасини ўтаб беради. Ўтган 
йили фарзандлари билан мавсум пайти 
10 минг сўмдан анор сотиб олиб, шу ерда 
сақлаб қўйган. Декабрнинг охирларига ке-
либ, анорнинг ҳар килоси турган жойида 
улгуржи нархда 15 минг сўмдан сотил-
ган. Демак, биргина шу ертўланинг ўзи  
50 миллион сўм соф даромад келтирган.

Ҳовли ўртасида жойлашган супа та-
гидаги ертўлада ҳам 20 тонна лимон 
сақланмоқда. Унинг ҳам килоси ўрта-
ча 12-13 минг сўмдан сотиб олиниб, 
шу ерга қўйилган. Бу жойда ёзда ҳам 
сақлаш имкони мавжуд. Шароф аканинг 
таъкидлашича, ҳозир харидорлар ли-
моннинг ҳар килосига 20 минг сўмдан 
нарх таклиф этмоқда. Лекин ишбилар-
мон ҳали сотиш ниятида эмас. Агар шу 
нархда сотса ҳам нақд 140 миллион сўм 
фойда кўриши аниқ. Бундан ташқари, 
супа устидаги вайишга чиқарилган олти 
туп ток ҳосили камида 1 миллион сўм 
фойда беради. Ҳам табиий музлаткични 
қуёш нуридан соя-салқин сақлайди, ҳам 
даромад келтиради.

Энг муҳими, томорқада сувдан фой-
даланиш усули диққатимизни тортди. 
Хонадон соҳибининг айтишича, дарахт-
ларни суғориш учун фақат ёмғир суви-
дан фойдаланилади. Бунинг учун шун-
доқ дарвозахона тагидан бошланиб, оёқ 
остидан камида ўн икки метр узунликда, 
эни чамаси тўрт метр бўлган ҳовуз қи-
линган. Уйнинг том қисмидан қувур тор-
тилиб, ер остидаги ҳовузга улаб қўйил-
ган. Бу эса ёмғир ёққанда тўғридан тўғри 

ҳовузга сув тушиб, тўпланишига хизмат 
қилади. Уй олдида турар эканмиз, оёқ 
остида хаёлимизга келмаган сув сақла-
нишини эшитиб, ҳайратда қолдик.

— Ҳовлининг ҳар қаричидан унумли 
фойдаланишга ҳаракат қилганмиз. Мана 
шу турган жойимизнинг остида саксон 
тонна ёмғир суви йиғилади, — дейди Ша-
роф Хидиров. — Тоғли ҳудудда яшага-
нимиз билан бизга оқар сув келиши анча 
муаммо. Шу боис, бу усулни қўллашга ўт-
ганмиз. Ҳовузни бир тўлдириб олсак, куз-
ги ёғингарчиликкача етади. Албатта, буни 
ҳам тежаб ишлатамиз. Ҳар томчисини 
авайлашга ҳаракат қиламиз. Томчилатиб 
суғориш ускуналари орқали дарахтлар-
ни суғорамиз. Бу, айниқса, ёзги мавсумда 
асқатмоқда. Уйимиз қишлоқнинг тепаси-
да жойлашгани боис, ариқдан сув келиши 
мушкул. Келганда ҳам бир амаллаб, кўп 
вақт сарфлаб олиб келиш мумкин. Шу 
сабабли ҳозир қишлоғимиздаги кўпчилик 
хонадонларда ёмғир сувидан фойдала-
нишга ўтилган. Асосийси, бу самара бер-
моқда.

“Варганза” маҳалла фуқаролар йиғини 
раиси Баҳодир Маҳдалиевнинг маълумо-
тига кўра, бугун ҳудудда 1440 хонадон 
мавжуд. Шулардан деярли 1400 тасининг 
томорқасида анор етиштирилади. Ҳар 
бирида етиштирилган ўртача 3-4 тонна 
ҳосилдан 50-60 миллион сўм даромад то-
пишаётир. Шу боис, маҳаллада камбағал 
оила деярли рўйхатда турмайди. Бундан 
ташқари, бугун бу ерда лимончилик, узум-
чилик ҳам йўлга қўйилмоқда. Қишлоқ 
одамларининг таъкидлашича, томорқа да-
ромад манбаи эканини варганзаликлар ал-
лақачон англаб етган. Шунинг учун улар 
меҳнат қилишдан толиқмайди. Энг муҳи-
ми, бунинг ортидан турмуши яхшиланиб, 
фаровон яшамоқда.

Акбар РАҲМОНОВ,
“Янги Ўзбекистон” мухбири

Оз бўлса-да, одамларга нафим тегса, бу-
нинг ортидан турмуши яхшиланса, мен 
учун муҳими шу. Энди очиқчасига айтсам, 
бундай усул билан даромад топаётган бир-
гина мен эмас, ҳозир қишлоғимизда жуда 
кўпчилик. Илгари шу ҳовлининг ўзида-
ги шароитдан яхшигина маблағ топаман 
десам, биров ишонмасди. Менимча, бу 
гумон сизларда ҳам бор. Келинг, яхшиси, 
бошидан гапириб бера қолай. Ҳовлимиз-
нинг умумий майдони 8 сотих. Тўрт соти-
хи алоҳида, қолгани алоҳида — ўртадан 
ажратиб қўйилган. Бу ернинг бир қисмида 
ўнта қорамол боқилади. Шундан тўрттаси 
соғин сигир. Кунига камида йигирма литр 
сут соғиб оламиз. Сариёғ, қатиқ ўзимиздан 
чиқади. Буни сотмаймиз. Асосан, рўзғорга 
ишлатилади, қўни-қўшниларга берилади. 
Қолган олтитаси боқувдаги новвослар. 
Ҳар йили камида иккита новвос сотаман. 
Ўртача 40 миллион сўмга яқин пул бўла-
ди. Кейинги жойда йигирмадан зиёд товуқ 
боқилади. Булардан кунига камида ўнта 
тухум оламиз. Томорқанинг нариги четида 
қуёнхона мавжуд. Ўттизга яқин қуёнимиз-
дан ҳам ойига 1-2 миллион сўм даромад 
қиламиз. Ҳовлининг ўртасида эса иссиқ-
хона қуриб, 40 туп лимон экканмиз. Бир 
мавсумда ўртача 3 тонна ҳосил оламиз. Бу 
чамалаб айтганда 60 миллион сўм дегани. 
Шу тўрт сотихдан ишлаб топадиган даро-
мадимиз 100 миллион сўмдан ошади.

Ҳовлининг иккинчи қисмидан келади-
ган даромад манбаи янада қизиқарли. Бир 
четда қурилган бир хонали уй ертўласи-
га тушдик. У ерда қоғоз қутиларга жой-
ланган анорга кўзимиз тушди. Хонадон  

— Бу йил ҳосилнинг чўғи қандай бўлди?
— Эй, нимасини айтасиз! Анчагина режаларим бор эди. Шукр, 
хирмонга барака берди. Барчасини бажариб олдим.
— Тунов куни “Тўй бошладим”, дегандингиз. Даромад яхши 
бўлган шекилли?
— Ҳа, набирамнинг контрактини тўладик. Ўғлим машина 
оламан, деганди. Янгисидан олиб, миниб юрибди. Энди тўйни 
ҳам ўтказиб олсак, камимиз қолмайди. Ўзингизда нима гаплар? 
Бу дейман, иссиқхона қуриб, бозор лимонга тўлиб-тошгандир? 
Нима дедингиз?

1  АПРЕЛГА ҚАДАР
дала четларига экин экмаганлик 

учун жарима қўлланади

Долзарб мавзу

БОҒДАН ДАРОМАД ТОПИШ,
ЁМҒИР СУВИДАН ФОЙДАЛАНИШ 

ҲАДИСИНИ ВАРГАНЗАЛИКЛАРДАН ЎРГАНИНГ

Бугун мамлакатимизда  
5 мингдан ортиқ қишлоқ 
маҳалласи бор. Туман 
маркази ва шаҳарларда 
эса икки мингдан кўпроқ 
маҳалладаги хонадонлар 
томорқасига эга.
Кейинги йилларда 
юртимизда ердан, шу 
жумладан, дала четлари, 
каналлар ва коллекторлар 
бўйидан унумли 
фойдаланиш бўйича 
қатор ташаббуслар амалга 
оширилмоқда.

ҳолда хорижий мамлакатларга экспорт қи-
лишда кўмаклашилади. 

Бунинг учун агентлик йил давомида да-
ромадли экинлар экиш ва уларни экспорт 
қилиш учун мева-сабзавот маҳсулотларини 
экспорт қилувчи тадбиркорларнинг талаб­
ларини ўрганади. Ўсимликлар карантини 
ва ҳимояси давлат инспекторлари ҳар бир 
қишлоқ хўжалиги маҳсулотлари етиштирув-
чиларига алоҳида бириктирилади. 

Шунингдек, сув билан таъминлаш учун 
насос ва қувурларни ўрнатиш харажатла-
рининг 50 фоиздан кўп бўлмаган қисмини 
қарз олувчининг банк карталарига ўтказиш 
йўли билан 6 ойгача имтиёзли давр билан 
12 ой муддатга, йиллик Марказий банкнинг 
асосий ставкасидан 4 фоизлик пункт юқори 
ставкада кредитлар ажратилади.

Яна бир муҳим масала дала четлари, хо-
надонлар ва кўп қаватли уйлар олдидаги ер 
майдонлари, маҳалланинг ички кўчаларига 
доир маълумотларни рақамлаштириш билан 
боғлиқ. Бу борада Сув хўжалиги вазирлиги 
каналлар, суғориш ва коллектор-дренаж тар-
моқлари атрофидаги майдонларни, Кадастр 
агентлиги ва Ўзбекистон маҳаллалари уюш-
маси эса аҳоли яшаш манзилидаги ерларни 
Геоахборот тизимига киритади. Агентлик эса 
бу маълумотларни “e-Fitouz” автоматлашти-
рилган ахборот тизимига интеграция қилади. 
Бу, ўз навбатида, мева-сабзавот етиштирув-
чиларнинг қонуний манфаатларини ҳимоя 
қилишда муҳим аҳамиятга эга.

Хулоса қилиб айтганда, давлатимиз раҳ-
барининг мазкур қарори мева-сабзавот экс-
портини ошириш, ички эҳтиёжларни қон-
дириш ва энг асосийси, аҳоли бандлигини 
таъминлашда қатор қулайликлар яратади.

Лутфулла СУВОНОВ,
“Янги Ўзбекистон” мухбири

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!

Юксалиш палласи

Ғолиблик учун ажратиладиган 150 минг  
АҚШ доллари миқдоридаги грант маблағ 
Қашқадарё вилоятининг олис, сув тақчил 
ҳудудларидаги маҳаллий аҳолини истеъ-
мол учун яроқли сув билан таъминлашга 
қаратилиши режалаштирилмоқда. Лойи­
ҳада бир ҳудуд учун ўртача минг АҚШ 
доллари миқдорида харажат талаб этила-
ди ва 150 та мактаб қамраб олиниши кўзда 
тутилган.

Бунда  ёмғир сувини цистерналарга 
тўплаш ва фильтрлаш орқали истеъмолга 
яроқли ҳолга келтириш мақсад қилинган. 
Бу эзгу мақсадга йўналтирилган лойиҳа 
халқаро танловда эътиборга молик ўлароқ 
тан олинди. 

Дунё эътироф этаётган, Президент мак-
таби ўқувчилари илгари сураётган лойиҳа 
нимаси билан аҳамиятли?

— Ёмғир сувини қайта ишлаб, аҳоли 
эҳтиёжлари учун фойдаланишга қаратил-
ган лойиҳамиз тақдимоти иштирокчилар 
ва ҳакамларда катта қизиқиш уйғотди, —  
дейди Тошкент шаҳридаги Президент 
мактаби ўқувчиси Паҳлавон Ғуломов. —   
Мақсадимиз — ёмғир сувини йиғиб, уни 
фильтрдан ўтказиб, аҳоли эҳтиёжига 
йўналтиришни йўлга қўйиш. Лойиҳамиз 
45 мингдан ортиқроқ инсоннинг ҳаётини 
ўзгартиришга ёрдам беради. Танловда ғо-
либ топилганимиз жуда ҳаяжонли ва қу-
вончли бўлди.

Муваффақиятга ўз-ўзидан эришиб бўл-
майди. Бу ютуқ замирида изланиш, ўқиш, 
ўрганиш, ўз устида тинимсиз ишлаш ка-
билар турибди. Энг муҳими, билим олиш 
учун яратилган тўкис шароит ва имко­
ниятлар ғалаба сари ундади. 

— Бундай ютуққа эришишни анчадан 
буён орзу қилиб келаётган эдим, дейди 
Паҳлавон. — Мазкур лойиҳада аввал ҳам 
қатнашган эдим ва ўрин ололмагандим. Бу 
галги ғалабадан бошим осмонга етди. Ай-
ниқса, давлат раҳбарлари билан кўришиш 
бахтига муяссар бўлганим ҳаётимдаги энг 
унутилмас воқеалардан бири. Президенти-
миз муваффақиятимиздан хурсанд экани-
ни таъкидлаб, бизга ишонч билдирди. Биз 
битта лойиҳа билан чекланиб қолмаслик, 
яна катта-катта изланишлар, лойиҳаларни 
амалга оширишга ваъда бердик.

Ҳаяжон, ғалаба, муваффақият... Мам-
лакат тараққиёти кўп жиҳатдан истеъ-
додли болаларни танлаш, уларга тўғри 
йўналиш бериш, қобилиятини ўсти-
риш, интеллектуал салоҳиятини намоён  

— Мен ҳам, турмуш ўртоғим ҳам 
ишсиз бўлганимиз учун жуда қийналиб 
қолган эдик. Бу йил ҳаётимиз буткул ўз-
гарди. Ижтимоий ходим келиб, рўйхатга 
олиб кетганидан сўнг бизга мутасадди-
лар ва тегишли ташкилотлар томонидан 
амалий ёрдам берилди. Ҳозир ҳаётимиз 
изига тушди, доимий даромадга эга бў-
либ, камбағалликдан қутулдик. Айниқ-
са, янги йилни янги таъмирланган уйда 
кутиб олганимиздан умр йўлдошим ҳам, 
фарзандларим ҳам жуда хурсанд бўлди. 
Юртимизда ҳар бир инсон эътиборда 
эканини ҳис қилдим, — дейди Умарқул 
Очилов.

этишга кўмак бера оладиган таълим ти-
зимини яратишга боғлиқ. Иқтидорли 
болаларни аниқлаш, таълим жараёнига 
илғор технологиялар, услублар ва хориж 
тажрибасини кенг жорий этиш, уларни 
ўқитиш ва тарбиялашда яхлит тизим 
яратиш, истеъдодли ёшларни янада қўл-
лаб-қувватлаш ва рағбатлантиришга қа-
ратилган эътибор бугун ўз натижасини 
бермоқда. Халқаро даражада юртимиз 
шаъни улуғланиши замирида ана шу 
омиллар муҳим ўрин тутмоқда, десак 
янглишмаган бўламиз.

— Ҳиссиётларимни сўз билан ифо-
далаб бера олмайман, — дейди Тошкент 
шаҳридаги Президент мактаби ўқувчиси 
Асилбек Ашрапов. — Айниқса, Прези-
дентимизнинг табриги ва эътирофи кўн-
глимизни юксалтирди.  Давлатимиз раҳ-
бари Учинчи Ренессансга қўйилаётган 
пойдевор бугун ўз самарасини бераётга-
нини айтганида тўлқинланиб кетдим. Бу 

бошланиши, келажакда бундан-да катта 
ютуқларга эришишни кўнглимга тугдим. 
Мактабимизда ҳамма шароитлар бор. 
Профессионал ўқитувчилар чет элнинг 
энг илғор тажрибалари асосида дарс бе-
ради. Изланишларимизга кўмакдош бўл-
ган устозларимизга раҳмат.

Абу-Даби саҳнасида ўқувчиларга ел-
кадош бўлган, уларнинг шу ергача етиб 
келишида катта ҳисса қўшган Президент 
мактаби ўқитувчиси, ёш ихтирочиларнинг 
севимли устози Соҳибхон Азизов ўз таас-
суротларини биз билан бўлишади:

— Ғалабани кутгандик. Айниқса, тад-
бирда давлатимиз раҳбарининг  иштиро-
ки бизни ғалаба қозонишга ундади. Жуда 
қаттиқ истадик буни. Натижалар эълон 
қилинган вазиятни сўз билан ифодалаб 
бера олмайман. Президентимиз табри-
ги, “Бу ҳаммамизнинг ютуғимиз, янги 
Ўзбекистоннинг ютуғи”, деган гаплари қу-
лоғим остида ҳануз жарангламоқда. Чин-
дан фахрли, ифтихорли ғалаба бўлди.

—  Абу-Дабидаги анжуманда лойи­
ҳаларини намойиш этиши ва ғолиб 

турли нуфузли олий ўқув юртларига грант 
асосида қабул қилинганида, кўзимга ёш 
келганди. Президент мактаблари очилаёт-
ган пайтда шу ерда ишлашни орзу қилган-
ман. Орзумга эришдим. Бугун таълимга, 
ўқитувчи мавқеи ва обрўсини оширишга 
берилаётган эътиборни ўз ҳаётимда кўриб 
турибман. 

Халқаро таълим дастурлари асосида 
ўқитиш, ўз навбатида, инновацион янгили-
клар яратишга йўл очади. Бунда мамлакат 
таълим тизими локомотивига қиёс қилин-
ган Президент мактабларида яратилган 
имкониятлар, ўқувчиларнинг ҳам акаде-
мик салоҳиятини ўстириш, ҳам уларнинг 

Навоий вилоятида 2024 йилда 23,4 минг­
дан ортиқ фуқарога 322 нафар ижтимоий 
ходим томонидан 103 турдаги ижтимоий 
хизматлар кўрсатилди ҳамда уларнинг  
6 мингдан ортиғига кейс, яъни ижтимоий 
ишлар очилди. Натижада вилоятда ижти-
моий ёрдам бўйича Президент порталига 
мурожаатлар сони 2023 йилдагига нисба-
тан 4 фоиз, вилоят ҳокимига 26 фоиз, 
туман ҳокимларига 35 фоиз қисқарган. 
Бу рақамлардан кўриниб турибдики, аҳо-
лининг асосий ижтимоий масалалари 
“Инсон” ижтимоий хизматлар марказла-
рида, қолаверса, ижтимоий ходимлар то-
монидан маҳаллаларда ҳал этилмоқда.

— Маҳаллаларда ижтимоий ходим 
лавозими жорий этилгандан сўнг ўтган 
қисқа даврда кўзланган мақсадга эриш-
моқдамиз. Мазкур тизимнинг жуда яхши 
самара бераётгани амалда кўринмоқда. 
Ижтимоий ходимлар маҳаллалардаги 
кўмакка муҳтож ҳар бир фуқаро билан 

манзилли ишлаб, муаммолари ҳал бўли-
ши ва ҳаёт сифати яхшиланишига ҳисса 
қўшади. Ўтган давр давомида улар томо-
нидан ўтказилган хатлов жараёнларида 2,7 
мингта оила камбағаллик реестрига кири-
тилиб, уларга 550 нафар раҳбар бирикти-
рилган эди. “Камбағалликдан фаровонлик 
сари” дастури асосида 1,4 минг ишсиз 
фуқаро доимий ишга жойлаштирилди, 
1,3 минг нафарининг тадбиркорлик ва 
томорқа орқали даромади оширилди, 355 
оила фарзандлари боғча ва тўгаракларга 
жалб қилинди ёки касбга йўналтирилди, 
— дейди Ижтимоий ҳимоя миллий агент-
лиги Навоий вилояти бошқармаси дирек-
тори ўринбосари Фаррух Бафоев.

“Камбағалликдан фаровонлик сари” 
дастури бўйича ишлар бугун кўплаб оила­
ларнинг ҳаётга ва келажакка ишончини 
оширяпти. Навоий вилоятида 2025 йилда 
24,1 минг камбағал аҳолига даромад, таъ-
лим, тиббиёт ва бошқа турдаги ижтимоий 

хизматлар кўрсатилиши натижасида кам-
бағаллик даражаси 3,4 фоизга туширили-
ши режалаштирилган. 

Ижтимоий ҳимоя миллий агентлиги 
томонидан имконияти чекланган ва ноги-
ронлиги бўлган фуқароларни ҳар томон­
лама қўллаб-қувватлаш бўйича ҳам сама-
рали ишлар олиб борилмоқда. 

Кармана туманидаги Шибзон маҳалла-
сида яшовчи Раъно Равшанова автоҳало-
кат туфайли бир оёғидан ажраб, ногирон 
бўлиб қолган эди. 

— Бир оёғимдан ажраганимга қарийб 
40 йил бўляпти. Авваллари протез оёқ 
олиш учун пойтахтга жуда кўп қатнаган-
ман ва сарсон-саргардон бўлганман. Анча 
оворагарчиликлардан сўнг олганимда ҳам 
протез оёқни ҳар йили бир-икки марта 
катта пулга таъмирлатишга мажбур эдим. 
Маҳалладаги ижтимоий ходим бу ҳола-
тимни кўриб, рўйхатга олиб кетди ва мен-
га қисқа вақт ичида қулай ва замонавий 

протез оёқ бепул берилди, — дейди Раъно 
Равшанова.

Таъкидлаш жоиз, ўтган даврда им-
конияти чекланган ва ногиронлиги бор 
шахсларни қўллаб-қувватлаш мақсадида 
реабилитация воситалари рўйхати 30 тага, 
ажратилган маблағ 1,5 баробар оширилди 
ва уларни етказиб бериш муддати ўртача 
60 кундан 14 кунга қисқарди. Бунинг на-
тижасида вилоятда 5 минг фуқарога про-
тез ва реабилитация воситалари етказиб 
берилди.

Бундан ташқари, ногиронлиги бўлган 
фуқароларни параспорт турларига жалб 
этиб, саломатлигини яхшилаш борасида 
ҳам тизимли ишлар амалга оширилмоқда. 
Вилоятда 2023 йилда ногиронлиги бўлган 
122 киши параспорт билан шуғулланган 
бўлса, 2024 йилда 3,5 баробар ошиб, 400 
нафарга етди. Улар орасида сузиш пара­
спорти бўйича нуфузли  мусобақаларда 
иштирок этиб, ғолиб ва совриндорлар 

қаторидан жой олиб келаётган Сардор 
Бахтиёров ҳам бор.

— Сузиш билан уч йилдан буён шуғул-
ланиб келмоқдаман. Халқаро турнирлар ва 
республика чемпионатларида ғолиб бўл-
ганман. Ҳозир Ўзбекистон терма жамоаси 
аъзосиман. Яқинда Мисрда бўлиб ўтган 
халқаро турнирда сузиш параспортининг 
турли йўналишларида олтин ва кумуш ме-
даллар соҳибига айландим. Айни вақтда 
биз учун янада кўпроқ имкониятлар ва па-
распорт билан шуғулланишимиз учун бар-
ча шароитлар яратилган, — дейди Сардор 
Бахтиёров.

Ижтимоий ҳимоя миллий агентлиги 
Навоий вилояти бошқармасининг алоҳи-
да таълимга эҳтиёжлари бўлган болалар 
учун ижтимоий хизматларни ривожлан-
тириш шуъбаси ҳам кўплаб оилаларнинг 
фарзандлари келажаги билан боғлиқ ор-
зуларини рўёбга чиқаришга кўмак бер-
моқда. Ногиронлиги  бор ҳар бир бола 
таълим-тарбия олиши учун яратилган им-
кониятлардан тўлиқ фойдаланиши доимий 
эътиборга олинган. Бугунги кунда Навоий 
вилоятида 3 ёшдан 18 ёшгача ногиронлиги 
бўлган 6 мингга яқин ўғил-қиз таълим-тар-
бия билан қамраб олинган. Уларнинг 5300 
нафарга яқини умумий турдаги таълим 
муассасаларида таҳсил олмоқда. Вилоятда 
алоҳида таълимга эҳтиёжи бўлган болалар 
учун 5 та ихтисослаштирилган таълим 
масканида жисмоний ёки руҳий нуқсони 
бўлган 700 га яқин бола ўқитилмоқда. 

Президентимиз 2024 йил 20 февраль 
куни ижтимоий ҳимоя соҳасидаги устувор 
вазифалар муҳокамаси юзасидан ўтказ-
ган видеоселектор йиғилишида “Жами-
ятимизда ижтимоий адолат ва инсон 
қадрини таъминлаймиз десак, бу янги 
тизимни жойларда самарали ишлатиб, 
муҳтож инсонларга мадад ва умид бағи-
шлашимиз керак”, дея таъкидлаб, мута-
саддиларни бу борада масъулият ва дахл-
дорликка чорлаганди. Дарҳақиқат, мазкур 
тизимнинг самараси келгусида ҳаётидан 
рози чеҳралар, бахтиёр инсонлар шукро-
насида намоён бўлаверади.

Ғолиб АБДУСАЛОМОВ,
“Янги Ўзбекистон” мухбири

УЧИНЧИ РЕНЕССАНС “ОЛТИН ФОНД”ЛАРИ

бахтиёр инсонлар шукронаси

Кармана туманининг 
Ўзбекистон маҳалласида 
яшовчи Умарқул Очилов 

оиласи янги йилни 
таъмирдан чиқарилган 

уйида ўзгача шукуҳ билан 
кутиб олди. У дастлаб уйига 

маҳаллага бириктирилган 
ижтимоий ходим келиб, 
кам таъминланган оила 

сифатида рўйхатга 
олиб кетганда мавжуд 

муаммолари ҳал 
этилишига ишонмаганди. 

“Камбағалликдан 
фаровонлик сари” дастури 

доирасида уй-жойи 
таъмирланди, “Саховат ва 

кўмак” жамғармасидан 
фарзандлари учун маблағ 

ажратилди ва улар 
қизиқишлари бўйича 

тўгаракларга жалб 
қилинди. Муҳими, бир неча 

йиллардан буён ишсиз юрган 
Умарқул Очилов “Маҳалла-

сервис” компаниясига 
ишга жойлаштирилиб, 

доимий даромад билан 
таъминланди.

Бошланиши 1-бетда

Ижтимоий µимоя

агар ресурс бўлмаса, натижага шунчаки 

эришилмайди. Яратилган шароит ва имкониятлар 

катта ғалабаларга бошламоқда. Миллатимизнинг 

том маънодаги “олтин фонди” вояга етмоқда. 

Улардаги юрт равнақига дахлдорлик ҳиссидан 

қувонасиз. Бу ёшлар ўқиш, изланиш йўлида дадил 

одимлаб, катта зафарлар қучиши, эл-юрт корига 

камарбаста бўлиши шубҳасиз.

Тошкент шаҳридаги Президент мактаби ўқувчилари барқарор 
ривожланиш соҳасида Шайх Зоид Ол Наҳаён номидаги  

мукофотнинг “Глобал ўрта мактаблар” номинациясида ғолиб бўлди

ижтимоий фаоллиги, олинган билимла-
рини амалиётда қўллаш малакасини оши-
риш, ҳаётга қатъий ишонч ва қарашларини 
шакллантиришга эътибор кучайтирилгани 
самарасини, йирик халқаро тадбирда юр-
тимиз шарафини юксакларга кўтариб, но-
мини улуғлаётган ёшлар мисолида кўри-
шимиз мумкин. Бундай муваффақият ҳар 
қандай ота-онанинг кўксини тоғ қадар юк-
салтириши шубҳасиз.

— Президент мактаби ўқитувчила-
рининг берган билими ўзини оқлаяпти, 
— деди Паҳлавон Ғуломовнинг отаси 
Фаррух Турсунов. — Ўғлим икки йилдан 
бери изланиш қилади. Тайёргарлик жа-
раёни қийин бўлди. Чунки ярим тунгача 
ўқиб-ўрганар, изланар эди. Танловда фи-
налга йўл олганини эшитдик. Натижани 
юрак ҳовучлаб кутдик. Ниҳоят ғалаба 
қозонди. Жуда қаттиқ ҳаяжонландим. 
Аммо кўксим тўла ғурур. Бу ютуққа 
осон эришилмади. Авваламбор ёшлар-
га берилаётган эътибор, яратилаётган 
шарт-шароит, имкониятлар маҳсулидир 
бу. Таълим соҳасидаги ислоҳотлар ўз ме-
васини беряпти.

Дарҳақиқат, агар ресурс бўлмаса, нати-
жага шунчаки эришилмайди. Яратилган 
шароит ва имкониятлар катта ғалабаларга 
бошламоқда. Миллатимизнинг том маъно-
даги “олтин фонди” вояга етмоқда. Улар-
даги юрт равнақига дахлдорлик ҳиссидан 
қувонасиз. Бу ёшлар ўқиш, изланиш йўли-
да дадил одимлаб, катта зафарлар қучиши, 
эл-юрт корига камарбаста бўлиши шубҳа-
сиз.                                                                  

Рисолат МАДИЕВА,
“Янги Ўзбекистон” мухбири

бўлишини кутмаган эдик, —  дейди Тош-
кент шаҳридаги Президент мактабининг 
физика фани ўқитувчиси Хуршид Шири-
нов. — Бундан 5-6 йил олдин ўқувчимиз 
қайсидир мамлакат Президенти қўлидан 
мукофот олади, давлатимиз раҳбари ёнида 
туради, деган гап айтилса, ишониш қийин 
эди. Кўриб турибмизки, уддаласак бўлади. 
Бу муваффақият барча ўқувчиларга катта 
мотивация берди. Ўқувчилар ўнлаб, юзлаб 
лойиҳалар билан келяпти.  Айниқса, Пре-
зидентимиз эътиборидан бошимиз кўкка 
етди. Ўтган йили ўқувчиларимиз дунёнинг 

Спортчимиз ушбу мамлакат премьер 
лигасида тўп сурадиган биринчи ўзбек фут-
болчисига айланди. Дунёнинг энг томоша-
боп чемпионатида футболчиси ўйнаган дав-
латлар сони эса 119 тага етади.

Шу ўринда дунё матбуоти мавзу бўйича 
ўз мақолаларини қандай жарангдор сар-
лавҳалар билан эълон қилганига эътибор 
қаратсак: “Ҳусановнинг трансфери ҳайрат-
га солди”, “Ҳусанов трансферидан кейин 
“Сити” асосий ҳимоячисидан воз кечди!”, 
“Абдуқодир Ҳусанов АПЛдаги илк ўзбекис­
тонлик футболчига айланди”, “Абдуқодир 
Ҳусановнинг парвози. Беларусдан кейин 
унинг нархи 100 карра ошди”, “Ўзбекис­
тонлик истеъдод Францияни забт этди — 
чемпионатнинг энг яхши ўйинчиси бўлди”, 
“Ланс”лик ўзбек — Гвардиоланинг энг 
асосий трансфер мақсади!”, “Ҳусановнинг 
“Сити”га трансфери — ақлдан озиш эмас. 
Ўзбекистонлик ҳақидаги статистика ва факт­
лар ҳайратланарлидир”, “Ҳусанов мавсум-
нинг энг ёрқин кашфиёти”, “Абдуқодирнинг 
“Манчестер Сити”га ўтиши ўзбек клублари 
учун нима беради?”. Булар сўнгги кунлар 
дунё футбол олами қалқиб турди деган маъ-
нодаги мулоҳазамизнинг ҳақиқат эканига 
шубҳа қолдирмаса керак. 

Йилнинг энг шов-шувли 
трансфери

2023 йил ёзида ўзбек футболчисини 100 
минг еврога харид қилган Франциянинг 
“Ланс” жамоаси бир ярим йилда сарфлаган 
харажатини 500 баробар қилиб чиқариб олди.

Легионеримизга даъвогарлар кўпайиб 
бораётганини инобатга олиб, “Манчестер 
Сити” “Ланс”га Ҳусановни қўйиб юбориш 
учун 40+10, жами 50 миллион евро таклиф 
қилди. Даъвогарлар орасида эса Англиянинг 

“Челси” ва “Ньюкасл” клублари, Испания­
нинг “Реал”и, шунингдек, Франциянинг 
“ПСЖ”си каби 10 дан ортиқ жамоа бор эди. 
Шу тариқа Абдуқодир “Ланс” тарихида энг 
қимматбаҳо трансферга айланди. 

Британияликлар уни қўлга киритишни 
кафолатлаш учун бежиз 40 миллион евро ва 
бонуслар таклиф этмади. Ҳусанов ҳавас қил-
са арзийдиган жисмоний кучга эга марказий 
ҳимоячи, шунингдек, юқори даражадаги 
спринтер: унинг “Реймс” футболчиси Жунья 
Итони 37 км/с тезликда қувиб келаётгани акс 
этган видео интернетни ларзага солган эди.

Россиялик машҳур мураббий Юрий Сёмин 
ушбу трансфердан сўнг қуйидагича муносабат 
билдирди: “Мени Абдуқодир Ҳусановнинг 
“Манчестер Сити”га трансфери ҳайратга сол-
ди. Нега Россия премьер лигасида бу футбол-
чини ҳеч ким пайқамаган? Бу футболчи ав-
вал Ўзбекистонда, кейин Беларусда ўйнаган. 
Наҳотки Россия клубларининг бирорта спорт 
директори ёнгинамизда порлай бошлаган кат-
та истеъдодни кўра олмаган бўлса”.

Энди Франция чемпионатини таҳлил қи-
лувчи “Setanta Sports” телеканали таниқли 
шарҳловчиси Гиви Жаши фикрларига қулоқ 
тутинг: “Абдуқодир Ҳусанов Франция чем-
пионатида ўзини кўрсатиб бўлди. У тўп учун 
курашда жуда кучли, курашларни яхши ҳис 
қилади, подкатларнинг масофасини тўғри 
ўлчайди. Франция чемпионатидаги ўйин-
лари орқали у яхши тажриба тўплаб олди.  
Лига 1 жуда интенсив чемпионат, бу ерда 
тезлик ва кураш асосий ўринга чиқади. 
Абдуқодир шундай курашларда ўзини кўр-
сатди. Ҳусанов АПЛга мослашишда ҳам 
қийналмайди”.

Уни ҳақиқий 
“Танк” дейиш мумкин

Мухлислар яхши билади: дунёнинг энг 
кучли жамоалари ва футболчиларига расмий 
ҳамда норасмий лақаблар бериш амалиёти 
мавжуд. Масалан, жамоаларнинг номи ай-
тилмай ҳам “шерлар”, “йўлбарслар”, “қизил 
иблислар”, “оқ бўрилар” деганда, қайси клуб 
эканини англаш, ўйинчиларни эса “камон”, 
“чақмоқ”, “бўрон”, “ўқчи” каби лақаблар 
орқали билиб олиш мумкин.

Франциядаги бир ярим йиллик фаолияти 
мобайнида Ҳусанов инкор этиб бўлмайдиган 
маҳорати эвазига “йиртқич” лақабини олган. 
“Манчестер Сити” Ўзбекистон миллий терма 
жамоаси ҳимоячиси билан келишувга эриш-
гани ва трансфер 50 миллион евро эвазига 
амалга оширилганидан кейин мамлакатнинг 
нуфузли спорт нашрлари Гвардиоланинг 
янги шогирди ҳақида турли маълумотлар-
ни аниқлаб, мухлислар эътиборига ҳавола 
эта бошлади. Хусусан, машҳур нашрлардан 
бири “The Sun” Абдуқодир Ҳусанов ҳақида 
қуйидаги таърифни келтирди:

Тўлаган ИСОҚОВ,
Ўзбекистон футбол фахрийлари кен-

гаши раиси:
— Абдуқодир Ҳусановнинг жаҳон фут-

болидаги энг машҳур жамоалардан бири 
бўлган “Манчестер Сити” таркибига қўшил-
гани мени ҳам ўзбек сифатида, ҳам шу соҳа 
ичида ўсиб-улғайиб, яшаган инсон сифатида 
ниҳоятда тўлқинлантирди. Бу ўзбек милла-
тининг, ўзбек футболининг катта ютуғи. 

Футболимизда бугун бўй кўрсатаётган 
ютуқлар ўз-ўзидан бўлиб қолмаяпти, ал-
батта. Узоқ йиллар давомида ана шундай 
муваффақиятларга замин ҳозирлаб келин-
ди. Хусусан, Президентимизнинг 2019 йил 
4 декабрдаги “Ўзбекистонда футболни 
ривожлантиришни мутлақо янги босқичга 
олиб чиқиш чора-тадбирлари тўғрисида”-
ги фармони ҳамда 2024 йил 20 мартдаги 
“Маҳаллаларда футбол инфратузилмасини 
ривожлантириш ва тармоғини кенгайти-
риш чора-тадбирлари тўғрисида”ги қарори 
ва бошқа ҳужжатлар мазкур йўналишдаги 
ишларимизнинг асосидир.

Ҳар бир муваффақиятли спортчи-
нинг ортида унга мотивация берадиган, 
қўллаб-қувватлайдиган омиллар, инсон-
лар бўлади. Улар орасида ота-онанинг 
ўрни ҳам алоҳида. Мен Абдуқодирнинг 

ХАЛҚНИНГ КЎНГЛИНИ КЎТАРИШ ОСОН ИШ ЭМАС
Равшан ҲАЙДАРОВ, 
Ўзбекистон ёшлар терма жамоаси бош 

мураббийи:
— Абдуқодир Ҳусановнинг “Манчестер 

Сити” клубига ўтиши барча ватандошлари-
миз қатори бизни ҳам хурсанд қилди. Кўнг­
лимиз тоғдек кўтарилди. Халқнинг кўнгли-
ни кўтариш осон иш эмас. Бу машаққатли 
меҳнат, ҳалол ва соф виждон билан иш тутиш, 
ўз вақтида тўғри қарорлар қабул қилиш билан 
боғлиқ.

Халқимиз “От ўрнини той босар”, дейди. 
Абдуқодирнинг отаси Ҳикмат Ҳошимов ҳам 
ўзбек футболида ўзига хос из қолдирган. Бу-
гун ёш футболчимизнинг катта стадионлар-
да тўп суришида ота-онаси берган тарбия­
нинг аҳамияти катта. Албатта, фақатгина 
генда борлиги учун бу натижага эришган, дея олмайман.

Бугун халқаро майдонларда тўп сураётган ўзбек футболчила-
рининг аксарияти умидли ёшлар. Уларнинг барчаси ўз меҳнати ва 
иқтидори билан шу каби ютуқларга эришиб келмоқда. Муҳими, бу-
гун давлатимиз раҳбари ёшлар ўртасида спортни оммалаштириш, 
уларга муносиб шароит яратиб бериш борасида бош-қош бўлмоқда. 

Буни соҳада тизимли ишларнинг босқичма-босқич, изчил 
йўлга қўйилгани сабаб ёш иқтидор эгаларининг юзага чиқиши 

Бу ўзбек миллатининг, ўзбек футболининг катта ютуғи  

ва халқаро майдонда юртимиз шарафини 
муносиб ҳимоя қилишидан ҳам билиб ол-
сак бўлади. Жамоамиз 2024 йили Парижда 
бўлиб ўтган ёзги Олимпиадага ҳам йўллан-
ма олиб, муносиб тўп суриши ўзбек фут-
боли нафақат Осиё, балки жаҳон миқёсида 
эътироф этила бошлаганидан дарак беради. 
Буни Абдуқодир яна бир бор исботлади.

Футболчимиз дунёнинг энг машҳур ва 
топ мураббийлари қўлида ўйнаши биз, му-
раббийларга ғурур бағишлайди. Бу натижа-
га у меҳнати, иқтидори ва тўғри йўналишда 
тарбиялангани учун эришди. Айтиб ўтишим 
керак, Абдуқодир ва бугун халқаро майдон-
да тўп суриб, ватанимиз шарафини елкасида 
кўтариб, ўзбек халқи номини улуғлаб юрган 
ёшларни кўриб қувонасан. Бугун улар орқа-

да етишиб келаётган ёшларнинг ўзига бўлган ишончини янада 
оширади. 

Уларнинг аксарияти билан ёшлар ўртасида Осиё чемпионли-
гини қўлга киритиш насиб этди. Шуни айта оламанки, футболчи-
ларимиз бу ютуқларга ўз меҳнати билан эришмоқда.

Ҳали ёши ўттизга ҳам бормаган йигитларимиз бизга қандай 
ишлашни, адолат қарор топган жойда ислоҳотлар самараси қан-
дай бўлишини ўргатиб қўйди.

даражама-даража юқорилаб бораётганини 
кўриб, унинг ота-онаси нақадар олижаноб 
инсонлар эканига қайта-қайта амин бўлдим. 

Абдуқодир — бутун футболчи. Унга 
Яратган жисмоний жиҳатдан ҳам, ақлий 
жиҳатдан ҳам марҳаматини кўрсатган. Бу 
унинг ютуғи, сабаби футбол деб аталмиш 
катта спорт учун булар жуда муҳим. Икка-
ласи жамлансагина, тинимсиз меҳнат би-
лан умумлашиб, юксак натижалар намоён 
бўлади.

Абдуқодир энди тўп сурадиган жамоа 
оддий эмас, у ҳамиша дунё футболи мух-
лислари эътибор марказида бўлиб келган. 
Шу боис, бу жамоа аъзолари ҳамиша му-
каммал ўйнашга мажбур. АПЛ эса дунё-
нинг энг шиддатли чемпионатлардан бири. 
У футболчидан бор имкониятларини ишга 
солишни, қаттиқ интизомни талаб қилади. 
Шу жиҳати билан ҳам Франция чемпиона-
тидан фарқи бор. Аввалбошда Абдуқодир-
га осон бўлмаслиги аниқ, аммо мен унинг 
ортиғи билан уддалашига, пиллапоялар-
дан кўтарилиб, янада шуҳратли бўлишига 
ишонаман.

Бу оламшумул воқеа биз учун юксак 
фахр бағишлашдан ташқари ўзбек футбо-
ли, нафақат ўзбек футболи, балки бутун 
минтақамиз футболи келажагига ижобий 

таъсир кўрсатади. Ёш авлодда “уддаласа 
бўлар экан-ку” деган ишонч пайдо қилади. 
Бунинг ортидан ўнлаб Абдуқодирлар ети-
шиб чиқади.

Шу фурсатдан фойдаланиб, Абдуқодир-
га мустаҳкам саломатлик, омад ва зафар-
лар тилаб қоламан.

“Танишинг, “Манчестер Сити”га “Ланс”­
дан ўтган, 33 миллион фунт стерлингдан 
қимматроқ баҳоланган ўзбекистонлик ҳи-
моячи Абдуқодир Ҳусанов Олимпия чем-
пионларидек тез югура олади ва жисмоний 
қуввати бўйича уни ҳақиқий “Танк” дейиш 
мумкин”.

Манбанинг келтиришича, Гвардиола, 
энг аввало, ҳақиқий ҳимоячига эга бўлди. 
Абдуқодир Ҳусанов қисқа муддатда Фран-
ция чемпионатининг энг зўр ҳимоячилари 
сафига қўшилди. Ўзбек футболчисининг уч-
рашувларда ҳозиргача қайд этган максимал 
тезлиги соатига 37 километрни ташкил қи-
лади ва у бу суръат бўйича кўп карра жаҳон 
ва Олимпиада чемпиони Усейн Болтнинг 100 
метрга кўрсатган умумий тезлиги билан бел-
лаша олади.

“Совчилар” учун эшиклар 
кенгроқ очилди

— Ҳозир биз босим остидамиз, — дейди 
Ўзбекистон U-20 терма жамоаси мураббийи, 
таниқли мутахассис Фарҳод Нишонов. —  
Сабаби Абдуқодир Ҳусанов ва Аббос 
Файзуллаев туфайли бизни барча агент ва 
селекционерлар эътибор билан кузатиб 
бормоқда. Улар терма жамоани ўраб олган 
ва янги Ҳусановни қидирмоқда. Бу биз-
га масъулият юклайди ва қўшимча босим 
ҳам яратиб бермоқда. Бундай ҳолат ушбу 
футболчиларнинг яқин келажакда Европа-
нинг топ жамоаларида ўйнаш имконияти-
ни оширяпти.

талабларига мос шарт-шароитлар яратил-
ди, спорт мусобақалари орқали ёшларда ўз 
иродаси, кучи ва имкониятларига ишончни 
мустаҳкамлаш, мардлик ва ватанпарварлик, 
она Ватанга садоқат туйғуларини камол топ-
тириш, улар орасидан иқтидорли спортчи-
ларни саралаб олиш ва мақсадли тайёрлаш 
ишларини тизимли ташкил этиш борасида 
кенг кўламли ишлар амалга оширилди. 

Ёшлар орасидан иқтидорли спортчилар-
ни саралаб олиш, уларни мақсадли тайёрлаш 
ишларини тизимли равишда ташкил этиш ва 
назорат қилиш бўйича республика ва ҳуду-
дий кенгашлар ташкил этилди. Шунингдек, 
жисмоний тарбия ва спортга ихтисослашган 
таълим муассасалари ва спорт клублари-
га иқтидорли спортчиларни саралаб олиш 
ва қабул қилиш жараёнида шаффофлик ва 
холисликни таъминлаш чоралари кўрилди. 
Бунинг натижасида халқаро мусобақаларда 
спортчиларимиз ютуқларининг салмоғи ош-
моқда. 

Дарвоқе, Президентимиз ўтган ҳафта 
БААга сафари давомида Абу-Даби валиаҳд 
шаҳзодаси Шайх Холид ибн Муҳаммад 
Ол Наҳаён билан Абдуқодир Ҳусановнинг 
“Манчестер Сити” клубига ўтиши ҳақида 
суҳбатлашди. Клубга эгалик қиладиган оила 
вакили шундай футболчини улғайтирган ўз-
бек халқига ўз ҳурматини билдирди.

Нега айнан Ҳусанов?
Замонавий футболда марказий ҳимоя-

чилар жамоа муваффақиятида муҳим роль 
ўйнайди. Уларнинг ҳимоядаги вазифала-
ри қаторига жамоа ҳужумларини бошлаш 
талаби ҳам қўйилган. Мутахассисларнинг 
эътирофича, Абдуқодир Ҳусанов сўнгги тўп 
сурган клубида ҳам, Ўзбекистон миллий 
терма жамоаси сафида ҳам динамикаси би-
лан жамоавий ўйинга устунлик бағишлади. 
У кўп қиррали ва тезкор ҳимоячи ҳисобла-
нади. Бир неча позицияларда ишончли ҳа-
ракат қилиши мумкин. Энг муҳими, жамоа 
ҳужумларини бошлай олади, кучли ва аниқ 
зарбага эга, стандарт вазиятлардан яхши 
фойдаланади.

Хўш, Ҳусановнинг “Сити”даги вазифа-
си нималардан иборат бўлади? “Манчестер 
Сити” бош мураббийи Хосеп Гвардиоланинг 
марказий ҳимоячиларга ўз талаблари бор. 
Испаниялик мутахассис қўл остида ҳимоя 
марказидан ўрин олган ўйинчилар юқорига 
кўтарилиб ўйнаши, аниқ паслар узатиши ва 
ҳужумларни бошлаб бериши талаб этилади. 

Абдуқодир Ҳусановнинг универсаллик, 
тезкорлик, узоқ масофаларга аниқ тўп уза-
тиш орқали ҳужумларни бошлаб бериш 
қобилияти алоҳида эътироф этилган. 20 
ёшли легионеримиз жуда баланд сакрайди 
ва мукаммал координацияга эга, ҳаракатла-
рини тўғри бошқара олади. Абдуқодирнинг 
катта бошланғич тезлиги бор ва бу хусусия­
ти орқали рақибнинг тезкор ҳужумчилари 
билан рақобатлашади. Бош билан ишончли 
ўйнаш, юқоридан келаётган тўпларни қай-
тариш техникасини пухта ўзлаштирган. У 
тўпни узоқ масофага аниқ етказиш, қарши 
ҳужум бошлаш, тўпни эгаллаб олиш, подкат 
ташлаш ва прессингга уста.

Ўзбекистонлик футболчининг яна бир асо-
сий устун жиҳати: ҳимоянинг турли схемала-
рига мос тушади, марказий ҳимоячи бўлиши-
га қарамай, бошқа нуқталарда ҳам ишончли 
ўйнай олади, ўйинни яхши “ўқийди”, такти-
кани тўғри тушунади. Терма жамоамизнинг 
истеъдодли, кўп қиррали ва тезкор ҳимоячи-
си энди салоҳияти ва маҳоратини замонавий 
футбол бешиги бўлмиш Англияда кўрсатади. 
Ишонамиз, сен Ватан шаънини юксалтириш-
га қодирсан, Абдуқодир!

Нодир МАҲМУДОВ,
“Янги Ўзбекистон” мухбири

бутун дунё нигоҳини 
Ўзбекистонга қаратди

Британияликлар уни 
қўлга киритишни 
кафолатлаш учун 
бежиз 40 миллион 
евро ва бонуслар 
таклиф этмади. 
Ҳусанов ҳавас 
қилса арзийдиган 
жисмоний кучга 
эга марказий 
ҳимоячи, шунингдек, 
юқори даражадаги 
спринтер: унинг 
“Реймс” футболчиси 
Жунья Итони 37 км/с  
тезликда қувиб 
келаётгани акс этган 
видео интернетни 
ларзага солган эди.

Абду¿одир ²усанов

Бошланиши 1-бетда
зафарли одимлар салмоғи ортиб боряпти. 
Бунга эса, шубҳасиз, давлатимиз раҳбари 
томонидан спортнинг ушбу турига қарати-
лаётган эътибор, соҳада бошланган ва давом 
этаётган ислоҳотлар зўр омил бўлмоқда.

Мамлакатимизда аҳоли, айниқса, ёш ав-
лоднинг жисмоний тарбия ва оммавий спорт 
билан мунтазам шуғулланиши учун замон 

Дарҳақиқат, айни дамда ўзбек спорти 
оламга ўз сўзини айтяпти. Бокс, шахмат, 
кураш ва бошқа йўналишларда чемпион 
спортчиларимизни бугун дунё номма-ном 
танийди. Шоҳсупаларда ғолиблик нашидаси 
футболимиз учун анча бегоналашиб қолган-
ди, мана энди ушбу кемтикни тўлдириш фур-
сати етди. Сўнгги йилларда футболда ҳам 

Ушбу мақолани ҚОрақалпоқ тилида ҳам 
ўқиш учун QR-кодни сканер қилинг!


